
Бул Программада төмөнкү түшүнүктөр жана аныктамалар колдонулат:
1. Баа – жетишкендиктер (билимдер, жөндөмдөр жана компетенциялар) үчүн колдонулуучу ыкмалардын жана процесстердин жыйындысы, эреже катары сертификациялоого алып келет.
2. Билимдер - иштин же окутуунун чөйрөсүнө байланыштуу фактылардын, принциптердин, теориялардын жана практикалардын жыйындысы. Билимдер теориялык катары жана/же фактологиялык катары баяндалат жана окутуу аркылуу маалыматты өздөштүрүүнүн натыйжасы болуп саналат.
3. Дидактика – педагогикалык илимдин бөлүмү, “эмнеге окутуу керек?” жана “кантип окутуу керек?” деген суроолорго жооп берет. Суроолордун биринчиси окутуунун максаттарына жана окуунун мазмунуна бөлүнөт. Экинчиси – жалпысынан билим берүү технологиясына жана окутуунун конкреттүү ыкмаларына жана формаларына бөлүнөт.
4. Дуалдык окутуу — бул даярдоонун теориялык бөлүгү билим берүү уюмунун базасында, ал эми практикалык – жумуш ордунда (ишканада) өткөрүлүүчү окутуунун түрү.
5. Инсандык компетенциялар - жашоодогу жана/же кесиптик конкреттүү кырдаалды дээрлик натыйжалуу чечүүгө багытталган жүрүм-турумдук иш-аракет.
6. Инсанга багытталган окутуу жана окуу окуучунун жеке жөндөмдөрүн өнүктүрүү үчүн керектүү шарттарды түзүүгө арналат, окуучунун окуудагы жеке керектөөлөрүн канааттандырууга багытталган.
7. Квалификациялардын улуттук алкагы - квалификациялардын тармактар аралык салыштырмалуулугун камсыздоочу жана адистердин квалификациясынын ылайык келүүсүн жана ыйгаруунун тастыктоо системасы үчүн негиз болуп саналган квалификациялардын тармактык/сектордук алкактарын иштеп чыгуу үчүн квалификациялык деңгээлдердин бирдиктүү шкаласын аныктайт.
8. Кесиптик билим берүү системасы үчүн жумуш ордунда окутуу - билим берүү уюмдарынын базасында окуучулардын кесиптик билимдерге жана жөндөмдөргө (көндүмдөргө) ээ болушуна багытталган окутуу, ошондой эле керектүү билимдерди жана жөндөмдөрдү (көндүмдөрдү) бекитүү жана ишканалардын (уюмдардын) базасында иштөө тажрыйбасына ээ болуу.
9. Компетенция – индивиддин тастыкталган ар кандай кесиптик жана окутуу учурларында кесиптик жана/же жеке өнүгүү максатында ар кандай билимдерди, көндүмдөрдү, жеке жана социалдык жөндөмдөрдү жана/же методологиялык жөндөмдөрдү колдонуу жөндөмдүүлүгү.
10. Көндүмдөр – милдеттерди жана көйгөйлөрдү чечүү үчүн билимдерди жана ноу-хауну колдонуу жөндөмдүүлүгү (логикалык, интуитивдик жана чыгармачылык ой жүгүртүүнү колдонууга байланыштуу таанып-билүү көндүмдөрү, кол менен жасалуучу операцияларды жана ыкмаларды, материалдарды, куралдарды жана приборлорду колдонууга байланыштуу практикалык көндүмдөр).
11. Кесиптик стандарт - кесиптик ишмердиктин конкреттүү түрүнүн алкагында, анын мазмунуна жана сапатына карата талаптарды аныктоочу жана ишмердигинин түрүнө карабастан, кайсы болбосун уюмдун штатында өз ордун укуктуу ээлөө үчүн ылайык келүүсү керек болгон кызматкердин квалификациясынын сапаттуу деңгээлин баяндоочу негиз салуучу документ.
12. Окутуунун натыйжасы – окуучу окутуунун аягында биле, түшүнө жана кыла ала тургандыгын тастыктайт. Окутуунун натыйжалары айрым курстарды, билим берүү программасынын/модулунун бир бөлүгүн же жалпысынан билим берүү программасын ийгиликтүү аяктагандан кийин ээ болгон жана демонстрация кылынган жеке жетишкендиктерин, билимдерин жана практикалык жөндөмдөрүн көрсөтөт.
13. Окутуунун натыйжаларын баалоо – формалдуу, формалдуу эмес жана спонтандык окутуунун алкагында өздөштүрүлгөн окутуунун натыйжаларынын белгиленген критерийлеринин негизинде баалоо процесси. Эреже катары, баадан кийин валидациялоо жана сертификациялоо жүрөт (кесиптик билим берүү жана окутуунун европалык кредиттик системасы боюнча).
14. Формалдуу эмес окутуу – окутуунун максаттар жана узактык маанисинде жана окутуу учурунда жардам берүү, б.а. күнүмдүк эмгектенүү учуруларында болуучу, окутуучу компонентти камтуучу, бирок билими жөнүндө документти берүү менен аяктабаган пландаштырылган ишмердиктин жүрүшүндө ишке ашырылуучу окутуу.

Киришүү

Бул документтин максаты болуп орто кесиптик билим берүү системасынын окутуучуларын окутуунун заманбап дидактикасына жана технологиясына окутуу, ошондой эле заманбап эмгек рыногунун талаптарына ылайык окутуунун дидактикасына жана технологиясына окутуу боюнча тренерлердин кадрдык резервин түзүү саналат.
Окутуунун дидактикасына жана технологиясына окутуунун улуттук программасынын максаты болуп орто кесиптик билим берүү системасынын окутуучуларынын окутуунун дидактикасына жана технологиясына окутуудагы керектөөлөрүн канааттандыруу саналат.
Окутуунун дидактикасына жана технологиясына окутуунун улуттук программасынын милдеттери болуп төмөнкүлөр саналат:
· Окутуучуну дидактиканы өнүктүрүүнүн заманбап тенденциялары менен тааныштыруу;
· Окутуучуну окутуунун технологиясын өнүктүрүүнүн заманбап тенденциялары менен тааныштыруу;
· Тренинг процесси жөнүндө түшүнүк берүү жана катышуучуларды окутуунун дидактикасына жана технологиясына окутуу боюнча тренерге керектүү компетенциялар менен тааныштыруу;
· Окутуунун дидактикасына жана технологиясына окутуу боюнча тренингдерди уюштуруунун жана өткөрүүнүн заманбап технологияларын өздөштүрүү.

Адабияттарды талдоо окутуу технологияларынын ар кандай түрлөрүнүн олуттуу айырмасын көрсөттү: практикага багытталган, модулдук, инсанга багытталган, интеграцияланган, көйгөйгө/долбоорго багытталган, гибриддик жана предметке багытталган жана/же компетенттик.
Жогоруда аталып өткөн окутуу технологияларынын ичинен инсанга багытталган билим берүү өзгөчө орунду ээлейт. Инсанга багытталган окутуу технологиясынын максаты билим алуучунун индивидуалдуулугун ачуу, аны өнүктүрүүгө, туруктуу кылууга, көрсөтүүгө, тандоочулукка ээ болууга жана социалдык таасирлерге туруктуу болууга жардам берүү. 
Инсанга багытталган окутуунун артыкчылыктарына билим алуучулардын өз алдынчалуулугунун жана жоопкерчилигинин өсүүсүн киргизүүгө болот: алар окуу процессинин активдүү катышуучулары болот жана өзүнүн окуусу үчүн жоопкерчилик тартышат, предметтин мазмунун жакшы өздөштүрүшөт, ошондой эле биргелешип иштөө көндүмдөрүн өнүктүрүшөт.
Окутуунун инсанга багытталган технологиясы менен бирге профилдик окутууга өтүү окутуунун практикага багытталган технологиясын ишке ашырууга багытталган.
ОКБдагы практикага багытталган окутуу жумуш ордунда окутуу менен ассоциацияланат. Кесиптик билим берүү системасы үчүн жумуш ордунда окутуу деп билим алуучулардын билим берүү уюмдарынын базасында инсандык компетенцияларга, кесиптик билимдерге жана көндүмдөргө ээ болууга багытталган окутуу, ошондой эле керектүү кесиптик билимдерди жана жөндөмдөрдү (көндүмдөрдү) бекемдөө жана ишканалардын (уюмдардын) базаларында тажрыйбага ээ болуу саналат. Жумуш ордунда окутуунун максаты болуп эмгек рыногу тарабынан талап кылынуучу окутуунун натыйжаларына жетишүү саналат.
Практиканын (стажировканын) натыйжалуулугу билим берүү программаларын иштеп чыгуучулар дуушар болгон негизги көйгөйлөрдүн бири болуп саналат. Билим берүү уюмдарынын практикасы жумуш ордунда окутуу учурунда иш менен канааттануу жетишилгендигин көрсөтүүдө жана кесипке берилгендик, ошондой эле билим берүү программасы менен жалпысынан канааттануу пайда болот.
Инклюзивдүү окутуу ар түрдүү окуучулардын билим алуудагы талаптарына жана укуктарына карата билим берүү уюмдарынын таасирденүү жана аларды түшүнүү жөндөмүнө басым жасайт. Билим берүүдөгү ар түрдүүлүк – бул коомдогу ар түрдүүлүктү гана чагылдыруу. Инклюзивдүү окутуунун максаты бардык студенттерге алардын жагдайларына карабастан окуу мүмкүнчүлүгүн берүүдө.
Окуунун аягында же процессинде, анын ичинде жумуш ордунда жетишиле турган компетенциялар бул окутуунун натыйжалары деп аталат. Окутуунун натыйжалары билимдерди, көндүмдөрдү жана инсандык компетенцияларды камтыйт. Окутуунун мазмуну ар кандай билим берүү уюмунун окуу-тарбиялоо процессинин башка компоненттеринин ичинен изилдөөнүн негизги предметтеринин бири болуп саналат жана дидактиканын эң маанилүү суроолоруна жооп берүүгө мүмкүндүк берет: эмнеге окутуу керек жана бул нерсеге эмне үчүн окутуу керек?
Окутуунун мазмунун трансформациялоонун драйверлери катары: эмгек рыногун жана экономиканы өнүктүрүү; квалификациялардын улуттук алкагына жана окутуунун натыйжаларына басым жасоо; педагогиканы өнүктүрүүнүн негизги тенденциялары; стейкхолдерлер таанылган.
Билим берүү программасынын мазмунун ПК аркылуу эмгек рыногу, МБС аркылуу мамлекет жана окуучу өзүнүн индивидуалдуу керектөөлөрү аркылуу таасир этет.
Ар бир сабак үчүн окутуунун максатын аныктоо зарыл, ал билим алуучу сабактан кийин эмне кыла аларын түшүндүрөт. Материалды баяндоо визуалдуу түшүндүрүүчү мисалдар менен коштолууга тийиш (графикалар менен презентациялар, схемалар, таблицалар). Мындан тышкары, кандайдыр бир суроолорду 3-5 адамдан турган студенттердин тобуна сунуштоо мүмкүн.
Сабактын аягында сабактын темасынын негизги суроолоруна ылайык сабактын темасы боюнча негизги маалыматты кайталоо керек. Окутуунун натыйжаларын атап өтүү зарыл: сабак учурунда билим алуучулар өздөштүргөн инсандык көндүмдөр, билимдер жана көндүмдөр.
Студентти баалоо өзүн-өзү баалоо, чакан топтун алкагында бири-бирин баалоо, чыгып презентациялоонун натыйжасы боюнча долбоорду жамааттык баалоо жана кетирилген каталар боюнча кыскача комментарийлер менен окутуучунун баалоосунун натыйжасынан орточо өлчөнгөн болууга тийиш.
Окутуунун натыйжалары сапаттуу окуу материалдары, методикалык көрсөтмөлөр жана билим берүү уюмдарынын инженердик-педагогикалык кызматкерлери менен өз ара аракеттенүү аркылуу жетишилет.
Окуу материалдарын долбоорлоо процесси өзү менен так аныкталган процедуралардын ырааттуулугун билдирет, алар бир катар этаптарга топтоштурулган жана конкреттүү милдеттерге жана аларды чечүү ыкмаларына ээ: талдоо, долбоорлоо, иштеп чыгуу, ишке ашыруу, баалоо.
ОКБ окутуучусунун ролу эмгек рыногунда болуп жаткан өзгөрүүлөргө, жаңы технологияларды киргизүүгө ылайык, адамдар эмне үчүн жана кантип окуй тургандыгы боюнча жаңы түшүнүктүн пайда болушу менен жана өмүр бою билим алуунун маанилүүлүгүн эл аралык таануунун өсүүсү менен өзгөрүп турат.
Окутуучунун студент менен өз ара аракеттенүүсүндө студенттердин активдүүлүгүн жогорулатууга багыт алуу, алар менен кайтарым байланыш түзүү, алдыга коюлган милдеттерди биргелешип чечүүнүн жагымдуу атмосферасын түзүү, маалымат булагынын кадыр-барктуу болушун күчөтүү зарыл. Ошол эле учурда жогорку окуу жайларда 10-15 жыл мурда билим алган адамдарга караганда азыркы учурда студенттер дээрлик көз карандысыз, бир аз орой, абдан чыгармачыл жана акылдуу адамдар экендигин эстен чыгарбоо керек.
Окутуунун натыйжаларына жетишүүнү камсыздоодо өзүнүн ийгиликтүүлүгүн далилдеген окутуунун заманбап ыкмаларына: кейс технологияны, ар түрдүү деңгээлдеги милдеттерди, мастердик окутууну, “мозаика” ыкмасын, окутуунун долбоордук ыкмасын киргизүүгө болот.


1. Сабак берүүгө окутуунун заманбап технологиясынын теориялык негиздери 
1.1.  Инсанга багытталган окутуу 
Адабияттарды талдоо окутуу технологияларынын ар кандай түрлөрүнүн олуттуу айырмасын көрсөттү: практикага багытталган, модулдук, инсанга багытталган, интеграцияланган, көйгөйгө/долбоорго багытталган, гибриддик жана предметке багытталган жана/же компетенттик.
Аны менен бирге бардык аталып өткөн окутуу технологиялары көптөгөн параметрлер жана мүнөздөмөлөр боюнча бири-бирине окшош экенинин белгилей кетүү зарыл.
Практикага багытталган билим берүү программасы жумуш ордунда, негизинен практикалар, стажировкалар аркылуу реалдуу өндүрүштүк шарттарда окутууну карайт.
Билим берүү программасы бөлүктөргө бөлүнүшү мүмкүн, алардын ар бири кесиптик стандарттын компетенцияларынын өзүнчө бирдигинин талаптарын чагылдырат жана натыйжасы катары билим берүү программасын окутуунун натыйжасын билдирет. Билим берүү программасынын мындай бөлүгү окуу модулу, ал эми окутуу технологиясынын өзү – окутуунун модулдук технологиясы деп аталат.
Окутуунун инсанга багытталган технологиясы билим алуучунун жеке жөндөмдөрүн өнүктүрүүгө жана билим алуучунун окуудагы жеке керектөөлөрүн канааттандырууга багытталган.
Окутуунун интегарцияланган технологиясында окутуу чечүү үчүн дисциплиналар аралык мамилени талап кылуучу актуалдуу көйгөйлөрдүн жана комплекстүү кырдаалдардын айланасында түзүлгөн. Мында программа өзүнө долбоорго багытталган, көйгөйгө багытталган жана практикага багытталган ж.б. окутууну камтыйт.
Окутуунун интеграцияланган технологиясынын түрү болуп долбоорго багытталган, көйгөйгө багытталган окутуу технологиялары саналат. Окутуунун эки технологиясы тең комплекстүү көйгөйлөрдү чечүү процессинде командалык ишти колдоочу, студент борборунда болгон педагогикага негизделген. Жана долбоорго багытталган жана көйгөйгө багытталган окутуу технологиялары жумуш ордунда окутууга негизделген, ал реалдуу ишкананын оперативдүү ишмердигинин процессинде пайда болуучу көйгөйлүү кырдаалдын алкагында окутууну божомолдойт.
Окутуунун интеграцияланган технологиясынын башка түрү болуп окутуунун гибриддик технологиясы саналат, анын алкагында эки уникалдуу билим берүү чөйрөсүн: өндүрүш менен билим берүүнү бириктирүү аракети жасалган. Аны менен бирге адабиятта бул чөйрөлөргө билим алуучулард интеграциялоонун так механизми жок экендигин белгилей кетүү зарыл. 
Окутуунун предметке багытталган технологиясы гуманитардык, табигый илимдер жана техникалык предметтерди айкалыштырууну карайт. Предметтердин гуманитардык цикли адамга жана адамзаттын коомуна багытталган, ал окуучулардын инсандык сапаттарын калыптандырууга багытталган жалпы маданий компоненттерди артыкчылыктуу өнүктүрүүнү чагылдырат. Табигый илимдер цикли табигый илимдердин – физиканын, химиянын, биологиянын, астрономиянын, механиканын жана башкалардын – дүйнө таанууну, адамдын дүйнөнү таанып-билүү жана өздөштүрүүсүн калыптандыруудагы ролун жана мүмкүнчүлүктөрүн ачат. Математика-статистикалык жана маалыматтык дицсицплиналар цикли чындыкты таанып-билүүнү жана өзгөртүп түзүүнүн тилин жана куралын билдирет. Техникалык дисциплиналар адамга таанып-билүү, дүйнөнү өзгөртүп түзүү жөндөмдөрүн эселеп көбөйтүүгө жана адамзатка керектүү продукттарды кеңири өндүрүүгө мүмкүндүк берүүчү табиятты, конструкциялоо ыкмаларын, шаймандарды, каражаттарды жана аспаптарды колдонууну жана жакшыртууну мүмкүн кылат.
Заманбап окутуу технологияларына төмөнкүлөр мүнөздүү деген тыянак чыгарууга болот: 
· Билим алуучулар үчүн ийкемдүүлүк: инсанга багытталган окутуу;
· Эмгек рыногуна ыңгайлашуу: кесиптик компетенцияларды калыптандырууга багытталгандык;
· Реалдуу билим берүү чөйрөсү;
· Теория менен пракиканы интеграциялоо: илим менен өндүрүштү интеграциялоо даражасы, мазмунду дисциплиналар аралык интеграциялоо;
· Биргелешкен чыгармачылык жана окутуу.
БПнын ийкемдүүлүгүн кийинки элементтер менен баалоого болот: максат жана милдеттер (эмне?), окутуу менен окуу стартегиясы (кантип?), билим берүү чөйрөсү (кайда?) жана узактыгы (качан?). БПнын ийкемдүүлүгү БПнын элементтеринде чагылдырылат (1-таблица).
1-таблица. Билим берүү программасынын элементтери
	Максаттар жана милдеттер
	Мульти же бардыгы үчүн бирөө
Окутуунун бирдиктүү же жеке траекториясы

	Мазмуну 
	Окуучулардын кызыкчылыктарын чагылдырат, татаалдыктын деңгээлин тандоону бидирет,  педагогикалык колдоонун жана коштоонун ар кандай түрлөрү

	Баалоо 
	Баалоо стандарттуу же индивидуалдуу болушу мүмкүн.  
Жетишилген окутуунун натыйжаларын көрсөтүүнү карайт

	Окутуучу иш-чаралар 
	Окутуунун активдүү ыкмалары, инсанга багытталган мамиле, окутуучу менен биргелешип иштөө. 
Тапшырмаларлын варианттары, курстук долбоорлоо

	Окутуучунун ролу 
	Окутуу жана/же биргелешип окутуу
Окутуунун индивидуалдуу таректориясын иштеп чыгуу
Өз алдынча окутуу боюнча колдонмо
Долбоордук ишмердикти коштоо, жумуш ордунда окутуу

	Материалдар жана ресурстар 
	Ар кандай болушу керек, технологиялуулугу ар кандай даражада болууга тийиш (жогорку, орто, төмөн)
Окуучулар үчүн тандоо мүмкүнчүлүктөрүн берүү

	Топтоштуруу
	Жамааттык да, индивидуалдуу окутуу да бирдей маанилүү

	Жайгашкан жери (Локация)
	Окутуу билим берүү уюмунун дубалдарында жана анын чегинен тышкары да болушу мүмкүн. Окутуу форматы классикалык, онлайн, аралаш болушу мүмкүн.

	Убакыт
	Окутуунун узактыгы окутуунун траекториясына жараша ар кандай болушу мүмкүн



Жогоруда аталган окутуу технологияларынын ичинен инсанга багытталган окутуу өзгөчө орунду ээлейт. Бул мамиленин негиздөөчүсү болуп белгилүү америкалык психолог Карл Роджерс саналат (ROGERS, 1961, 1983). Инсанга багытталган окутуу – бул практикага багытталган дидактикалык мамиле, ал адилеттүүлүктү жана калыстыкты камсыздоого багытталган (ЭСӨН, 2012-ж., 2018). [12, 21-б.]. Инсанга багытталган окутуу билим алуучунун жеке жөндөмдөрүн өнүктүрүү үчүн керектүү шарттарды камсыздоого арналат, окутууда билим алуучунун жеке керектөөлөрүн канааттандырууга багытталган (e.g. Linder et al., 2019; Prain et al., 2013). 
Инсанга багытталган окутуу технологиясынын максаты билим алуучунун индивидуалдуулугун ачуу, аны өнүктүрүүгө, туруктуу кылууга, көрсөтүүгө, тандоочулукка ээ болууга жана социалдык таасирлерге туруктуу болууга жардам берүү. 
Инсанга багытталган окутуу технологиясынын принциптери:
· Ар бир билим алуучу өзүн толук укуктуу инсан катары кабыл алышы жана башкалардын инсандыгын көрүүгө жана сыйлоого үйрөнүшү керек;
· Студенттерге: кантип, эмнени, эмне үчүн, качан жана аларды кайсы жерде окутуп жаткандыгына таасир этүү мүмкүнчүлүгүн берүү (Basham, Hall, Carter, Stahl, 2016);
· Инсандын маанилүүлүгү. Мазмун, окуу материалдары, консультациялар жана баалоо билим алуучу үчүн жекелештирилген болушу керек;
· Билим алуучунун жеке жоопкерчилиги – бул окутуучу менен бирге өз окуусунун траекториясын долбоорлоо жөндөмдүүлүгү;
· Окутуучу билим алуучудай эле фасилитатордун багыт берүүчү функциялары менен окуу процессинин катышуучусу боло баштайт. 
Инсанга багытталган билим берүү программасынын баяндамасы 2-таблицада берилген.

2-таблица. Инсанга багытталган билим берүү программасынын элементтери
	БПнын компоненттери 
	Суроолор 
	Мүнөздөмө

	Көз караш 
	Алар эмне үчүн окушат?
	Окутуунун максаттарына жетүү процессинде ар бир билим алуучунун потенциалын ачуу 

	Максаттар жана милдеттер 
	Алар кандай максат менен окушат? 
	Эффективдүү ыкма менен окутуунун талап кылынган жана каалаган натыйжаларына жетүү 

	Мазмун  
	Алар эмнени окушат? 
	Билим берүү программасынын мазмуну кесиптик стандарттын, мамлекеттик билим берүү стандартынын талаптарынан жана окуучулардын керектөөлөрүнөн түзүлөт.

	Сабактар 
	Алар кантип окушат? 
	Сабактар башталардын алдында окутуучулар окутуунун максаттарын жана милдеттерин түшүндүрүүгө тийиш.
Билим алуучулар үчүн тапшырмалар жөнөкөй жана түшүнүктүү болушу керек.
Ар бир билим алуучу өмүр бою кызыктуу болгон нерсе менен алектениши керек.
Кызматташуудагы окутуу, долбоорлор ыкмасы, ар түрдүү деңгээлдеги окутуу, санариптик технологиялардын колдонуу менен оюн технологиясы.

	Окутуучунун ролу  
	Окутуучу окутууга кантип көмөктөшөт? 
	Предметти терең билүү, окутуучунун жеке сапаттары (ой жүгүртүү мүнөзү) жана педагогикалык дидактикалык көндүмдөрдүн жана окутуу технологияларынын кеңири спектри.
Педагог билим алуучу: 1) билимдерди туура колдонгонуна; 2) мүмкүн болушунча аларды интенсивдүү жана кеңири колдонгонуна; 3) аларды колдонуунун бардык потенциалдуу чөйрөлөрү жөнүндө маалымдар экенине ынануу үчүн фасилитатор, консультант, эдвайзер, медиатор ролунда чыгат.

	Билим алуучунун ролу
	Билим алуучу кантип окуйт?
	Аны башкалардын угуусуна умтулуу, талкууланып жаткан тема боюнча өзүнүн чечиминин варианттарын активдүү сунуштоо, бири-бирин окууда колдоо жана жалпы көз карашты иштеп чыгуу.

	Материалдар жана ресурстар 
	Билим алуучулар эмненин жардамы менен окушат? 
	Минималдуу, кылдаттык менен иштелип чыккан жана билим алуучулардын окутуудагы ар кандай керектөөлөрүнө жана жөндөмдөрүнө адаптацияланган болушу керек.
Билим берүү уюму окутууну башкаруунун натыйжалуу системасына ээ болууга тийиш (E-bilim, AVN).

	Топтоштуруу  
	Алар кимдер менен окушат?
	Билим алуучулардын жөндөмдөрүнүн жана кызыкчылыктарынын негизинде бир түрдүү топтоштуруу индивидуалдуу консультациялардын эсебинен алсыз топторго өзгөчө көңүл бурууга мүмкүнчүлүк берет. 
Ар түрдүү топтоштуруу (өз ара жардамдашуу, күчтүү окуучулар алсыздарга жардам берген учур) тьютордук системаны түзүүнү болжолдойт.

	Локация
	Алар кайда окушат?
	Жумуш ордунда окутуу.
Окутуу форматы классикалык (in person), онлайн же аралаш болушу мүмкүн.
Билим берүү чөйрөсү: сабактар үчүн жакшы пландаштырылган мейкиндик жана жайлуу психологиялык атмосфера.

	Убакыт 
	Алар качан окушат? 
	Өмүр бою 



Инсанга багытталган окутуунун артыкчылыктарына билим алуучулардын өз алдынчалуулугунун жана жоопкерчилигинин өсүүсүн киргизүү мүмкүн: алар окуу процессинин активдүү катышуучулары болушат жана өзүнүн окуусуна жоопкерчилик тартышат, предметтин мазмунун жакшыраак өздөштүрүшөт, ошондой эле биргелешип иш алып баруу көндүмдөрүн өнүктүрүшөт (Пэйн, Штайнер, Бэрд жана Гамильтон тарабынан ишке ашырылган Bill & Мелинда Гейтс фонду, (2015-ж.), Darnon et al. (2012), Han & Ellis (2020).

Профилдик окутууга өтүү инсанга багытталган окутуу технологиясы менен бирге практикага багытталган окутуу технологиясын ишке ашырууга багытталган.
Эмгек рыногуна ыңгайлашуу окутуу чөйрөсүнүн реалдуулугунан, көйгөйгө багытталган жана долбоорго багытталган окутууну активдүү колдонуудан, дисциплиналар аралык көйгөйлөрдү чечүү үчүн компетенциялардын өнүгүүсүнөн көз каранды. 
Окутуу – тажрыйбага ээ болуунун натыйжасында келип чыгуучу билимди өзгөртүү [13, 3-б.]. Практикага багытталган окутуу окутуунун реалдуу чөйрөсүндө компетенцияларды жана квалификацияны өнүктүрөт. ОКБда практикага багытталган окутуу жумуш ордунда окутуу менен ассоциацияланат.  
Кесиптик билим берүү системасы үчүн жумуш ордунда окутуу деп окуучулардын билим берүү уюмдарынын базасында инсандык компетенцияларга, кесиптик билимдерге жана көндүмдөргө ээ болуусуна багытталган окуу, ошондой эле керектүү кесиптик билимдерди жана жөндөмдөрдү (көндүмдөрдү) бекемдөө жана ишканалардын (уюмдардын) базасында иштөө тажрыйбасына ээ болуу түшүнүлөт [5].
Жумуш ордунда окутуунун максаты болуп эмгек рыногу тарабынан талап кылынуучу окутуунун натыйжаларына жетишүү саналат.
Жумуш ордунда окутууга анын уюмунун графиги таасир этет. Жумуш ордунда окутуу теориялык окутуу учурунда да, ошондой эле андан кийин да жүргүзүлөт жана билим берүү уюму адистерди даярдап жаткан тармактын өзгөчөлүгүнөн көз каранды болушу керек.
Жумуш ордунда окутуунун принциптери: 
· Билим алуучулар жумуш ордунда окутууга системалуу (туруктуу) негизде тартылышы керек.
· Билим алуучулар жумуш ордунда окутууга алардын курактык, психологиялык, акыл-эс жана жеке өзгөчөлүктөрүн эске алуу менен тартылат.
· Билим алуучулар, аларга социалдык жеңилдиктерди берүү менен жумуш ордунда көндүмдөргө ээ болууга мотивацияланышы керек.
· Билим берүү уюмдары жумуш ордунда окутуунун илимдин, техниканын жана технологиянын заманбап жетишкендиктерине ылайык келүүсүн камсыздашы керек.
· Билим алуучулар ишканада жогорку квалификациялуу педагогикалык кызматкерлердин, өндүрүштүк окутуу мастерлеринин жана насаатчылардын жетекчилиги алдында жумуш ордунда окутулушу керек.
· Региондордогу артыкчылыктуу тармактар боюнча адистерди даярдоону ишке ашыруучу билим берүү уюмдарын толугу менен мамлекет тарабынан каржылоону карашы керек.
Жумуш ордунда окутуу программасынын баяндамасы 3-таблицада берилген.

3-таблица. Жумуш ордунда окутуу программасынын элементтери

	БПнын компоненттери
	Суроолор 
	Мүнөздөмө

	Көз караш 
	Алар эмне үчүн окушат?
	Жумуш ордунда окутуу аркылуу эмгек рыногуна ыңгайлашуу 

	Максаттар жана милдеттер 
	Алар кандай максат менен окушат? 
	Эмгек рыногу тарабынан талап кылынуучу окутуунун натыйжаларына жетишүү 

	Мазмун  
	Алар эмнени окушат? 
	Билим берүү программасынын мазмуну кесиптик стандарттардын жана мамлекеттик билим берүү стандартынын талаптары менен калыптанат.
Кесиптик стандарттардан жумушчу өз кесибин жана/же өзүнүн функцияларын ийгиликтүү аткаруу үчүн ээ болууга тийиш болгон билимдердин, көндүмдөрдүн жана инсандык компетенциялардын тармак (иш берүүчүлөр) тарабынан аныкталуучу мүнөздөмөлөр алынат. Мамлекеттик билим берүү стандарттарында (МБС) кесиптик техникалык билим берүү жана окутуу (КТБО) системасынын КУА деңгээлдерине мамилештирилген ар бир адистиктин бүтүрүүчүлөрү ээ болууга тийиш жалпы компетенциялар (универсалдуу) берилген.

	Сабактар 
	Алар кантип окушат? 
	Билим берүү уюмдарынын базасында кесиптик билимдерге жана жөндөмдөргө (көндүмдөргө) ээ болуу, ошондой эле керектүү кесиптик билимдерди жана жөндөмдөрдү (көндүмдөрдү) бекемдөө жана ишканалардын (уюмдардын) базасында иштөө тажрыйбасына ээ болуу.
Жумуш ордунда окутуу процесси типтүү этаптардан турат: байкоо жүргүзүүдөн баштап, иштеп жаткан кесипкөй адистерге жардам берүү, андан кийин биргелешкен иш, андан кийин көзөмөл алдында жумушчу милдеттерди өз алдынча аткаруу. Андан соң жумуш ордунда окутуу долбоорлорду, татаал көйгөйлөрдү чечүүнү ж.б. божомолдойт.

	Окутуучунун ролу  
	Окутуучу окутууга кантип көмөктөшөт? 
	Окутуучу жумуш ордунда теориялык билим алуу процессине жана практикалык тажрыйбаны концептуалдаштырууга көмөк көрсөтөт.
Билим берүү уюмдарынын педагогикалык кызматкерлеринин штатын толтуруу негизинен өндүрүштүн адистеринин эсебинен ишке ашырылышы керек.
Билим деңгээлине (КУА боюнча 6-деңгээлден төмөн эмес, стажга (3 жылдан кем эмес) жумушчу квалификация боюнча разрядга (окуучудан эки разрядга жогору) жана өндүрүштүк окутуу мастерлеринин жана насаатчылардын педагогикалык көндүмдөрүнө (педагогикалык квалификациянын болушу) карата өзгөчө талаптарды киргизүү керек

	Материалдар жана ресурстар 
	Эмненин жардамы менен билим алуучулар окушат? 
	Билим берүү уюмунун окуу материалдарын жана ресурстарын уюмдун (ишкананын) материалдары жана ресурстары менен бириктирүү.

	Топтоштуруу  
	Алар кимдер менен окушат?
	Топтоштуруу индивидуалдуу же топтук ишти, биргелешкен ишти ж.б. талап кылган тармактын спецификасынан, реалдуу шарттардан же жумушчу процесстерден көз каранды болушу мүмкүн.

	Локация
	Алар кайда окушат?
	Моделге жараша жумуш ордунда окутуу жана билим берүү уюмунда окутуу убактысынын үлүшү вариацияланышы мүмкүн. Жумуш ордунда окутуунун убактысы 30% жана андан көп убакытты талап кылышы мүмкүн.  

	Убакыт 
	Алар качан окушат? 
	Тармактын спецификасына жараша: окуу жылынын ичинде, окуу жылынын аягында жана теориялык окутуунун толук циклин аягына чыгаргандан кийин.

	Баалоо
	Окуудагы прогресс кантип өлчөнөт? 
	Долбоорлор, көйгөйлөрдү чечүү, кейстер, эссе 



Практиканын (стажировканын) натыйжалуулугу билим берүү программаларын иштеп чыгуучулар дуушар болгон негизги көйгөйлөрдүн бири болуп саналат. Билим берүү уюмдарынын практикасы жумуш ордунда окутуу учурунда иш менен канааттануу жетишилгендигин көрсөтүүдө жана кесипке берилгендик, ошондой эле билим берүү программасы менен жалпысынан канааттануу пайда болот.

Инклюзивдүү окутуу ар түрдүү окуучулардын билим алуудагы талаптарына жана укуктарына карата билим берүү уюмдарынын таасирденүү жана аларды түшүнүү жөндөмүнө басым жасайт. Билим берүүдөгү ар түрдүүлүк – бул коомдогу ар түрдүүлүктү гана чагылдыруу.
Инклюзивдүү окутуунун максаты бардык студенттерге алардын жагдайларына карабастан окуу мүмкүнчүлүгүн берүүдө.
Окутуунун инклюзивдүү технологиясынын принциптери:
· Билим алуучулардын ар түрдүүлүгүн жогору баалоо – билим алуучулардын ар түрдүүлүгү ресурс жана окутуунун кенчи катары каралат; 
· Билим алуучулардын тегине, окуу стилине же жөндөмдөрүнө карабастан бардык билим алуучулардын каалоосун канааттандырууну камсыздоо;
· Жынысына, улутуна, социалдык статусуна же ден соолугунун абалына карабастан бардык материалдардын, ресурстардын дана окутуу процесстеринин бардык билим алуучуларга бирдей жеткиликтүүлүгү;
· Бардык билим алуучулар үчүн жынысына, улутуна, социалдык статусуна же ден соолугунун абалына карабастан бирдей окуу шарттарын түзүү;
· Окутуучунун ар бир билим алуучуга адилеттүү мамилесин жана көңүл буруусун камсыздоо;
· Курагы, майыптуулугу; жарандык абалы; кош бойлуулук жана эне болуу; расасы; дин ишенимдери; жыныстык белгилери боюнча түздөн-түз же кыйыр басмырлоонун жоктугу;
· Окутуунун бир нече технологиясын колдонуу жана комбинациялоо.
Инклюзивдүү билим берүү программасынын баяндамасы 4-таблицада берилген.
4-таблица. Инклюзивдүү билим берүү программасынын элементтери

	БПнын компоненттери
	Суроолор 
	Мүнөздөмө

	Көз караш 
	Алар эмне үчүн окушат?
	Биргелешкен окутуунун жүрүшүндө ар түрдүү билим алуучулар социалдык өнүктүрүүдөгү дээрлик толук прогресске жетишет.

	Максаттар жана милдеттер 
	Алар кандай максат менен окушат? 
	Жеке өзгөчөлүктөрүнө, буга чейинки окуудагы жетишкендиктерине, эне тилине, маданиятына, ата-энесинин социалдык жана экономикалык статусуна, психикалык жана физикалык мүмкүнчүлүктөрүнө карабастан окутууда ийгиликке жетишүү.

	Мазмун  
	Алар эмнени окушат? 
	Билим берүү программасынын мазмуну кесиптик стандарттардын жана мамлекеттик билим берүү стандартынын талаптары менен түзүлөт. Кесиптик стандарттардан жумушчу өз кесибин жана/же өзүнүн функцияларын ийгиликтүү аткаруу үчүн ээ болууга тийиш билимдердин, көндүмдөрдүн жана инсандык компетенциялардын тармак (иш берүүчүлөр) тарабынан аныкталуучу мүнөздөмөлөр алынат. Мамлекеттик билим берүү стандарттарында (МБС) кесиптик техникалык билим берүү жана окутуу (КТБО) системасынын КУА деңгээлдерине мамилештирилген ар бир адистиктин бүтүрүүчүлөрү ээ болууга тийиш жалпы компетенциялар (универсалдуу) берилген.

	Сабактар 
	Алар кантип окушат? 
	Бардык билим алуучуларыңар угулушу керек жана топтук иш жана өз ара окуу сыяктуу ыкмалардын жардамы менен окуу процессине тартылууга тийиш.

	Окутуучунун ролу  
	Окутуучу окутууга кантип көмөктөшөт? 
	Окутуучунун ар бир билим алуучуга адилеттүү мамилесин жана көңүл буруусун камсыздоо. Окутуунун бир нече технологиясын колдонуу жана комбинациялоо.

	Материалдар жана ресурстар 
	Эмненин жардамы менен билим алуучулар окушат? 
	Интерактивдүү окутуу методдорун жана визуалдык катардын объекттерин: сүрөттөрдү жана видеолорду көбүрөөк пайдалануу.
Окуу материалы күнү-түнү жеткиликтүү болуш үчүн бардык окуу материалдары LMS системасында жайгаштырылышы керек.

	Топтоштуруу  
	Алар кимдер менен окушат?
	Топтук ишти уюштурууда окутуучу студенттерди группалары боюнча өзү бөлүштүрүшү керек. Бул дээрлик ар түрдүү билим берүү чөйрөсүн камсыздоого мүмкүндүк берет жана бардык билим алуучуларга катышууга түрткү берет.

	Локация
	Алар кайда окушат?
	Жумуш ордунда окутуу.
Окутуу форматы классикалык (in person), онлайн же аралаш болушу мүмкүн.
Билим берүү чөйрөсү: сабактар үчүн жакшы пландаштырылган мейкиндик жана жайлуу психологиялык атмосфера.

	Убакыт 
	Алар качан окушат? 
	Өмүр бою.

	Баалоо
	Окуудагы прогресс кандай өлчөнөт? 
	Стандартты белгилөө керек, ага ылайык алар тапшырмаларды аткарууга тийиш.
Баалоонун ар кандай ыкмаларын колдонуу.
Кайтарым байланышты камсыздоо: билим алуучуларды анонимдүү сурамжылоо.

Билим берүүнүн мазмуну боюнча көйгөйдү окутуунун максаттарынын жана натыйжаларынын, окутууга карата принциптердин жана мамилелердин контекстинде кароо зарыл.
Окутуунун максаты билим берүү программасынын жалпы мазмунун жана багытын чагылдырат. Окутуунун аягында же процессинде, анын ичинде жумуш ордунда жетишиле турган компетенциялар окутуунун натыйжалары деп аталат [12]. Окутуунун натыйжалары билимдерди, көндүмдөрдү жана инсандык компетенцияларды камтыйт. Окутуунун максаты менен натыйжасынын ортосундагы айырма продукт менен прогресстин ортосундагы айырмадай.
Окутуунун натыйжаларын аныктоодо билим берүү уюмдары төмөнкү принциптерди жетекчилик кылууга тийиш:
· Программаны окутуунун натыйжалары кесиптик стандарт менен аныкталат;
· Окутуунун натыйжалары бардык социалдык өнөктөштөрдүн (иш берүүчүлөрдүн, мамлекеттин) кызыкчылыктарын чагылдырышы керек;
· Окутуунун натыйжаларын аныктоодо окутуу объектин жана масштабын (тереңдигин жана кеңдигин) көрсөтүү менен басым билим алуучуга жасалып, этиштен башталышы керек жана контекстти (окууга, ишке тиелешүү болушу мүмкүн болгон) көрсөтүү менен аяктоого тийиш;
· Дисциплина боюнча окутуунун натыйжаларын аныктоодо алардын саны 4-6 чегинде вариацияланышы мүмкүн. Окутуунун натыйжаларынын санын чектөө билим алуучуларга окууга жеңил тартылууга, ал эми окутуучуларга – жеңил пландоого, окутууга көмөк көрсөтүүгө, окутуунун ыкмаларын тандоого жана комбинациялоого, балоого мүмкүндүк берет.
· Окутуунун натыйжалары жетишиле тургандай болушу керек, башкача айтканда окууну аяктагандан кийин ийгиликтүү билим алуучу тарабынан жетишиле турган.
· Окутуунун натыйжалары өлчөнүүчү болууга тийиш, башкача атйканда программанын процессинде аягында текшерилиши керек;
· Буга чейинки окуунун натыйжалары таанылат. Иштөө тажрыйбасынын, спонтандык окуунун ж.б. жыйынтыгында ээ болгон компетенциялар таанылышы мүмкүн, бирок индивид баалоо учурунда бул компетенцияларды далилдеши керек;
· Билим алуучу квалификацияга, квалификациянын бир бөлүгүнө ээ болгонго чейин окутуунун натыйжаларына ырааттуу жетишиши мүмкүн.
Окутуунун натыйжаларын баалоонун мисалдары 5-таблицада берилген.

5-таблица. Окутуунун натыйжаларын аныктоонун мисалдары

	Билим алуучу
	Этиш
	Объект жана масштаб
	Контекст 

	Студент 
	ээ болот
	программаларды иштеп чыгуу боюнча көндүмдөр
	тренингдердин

	Студент
	өздөштүрөт
	уюштуруу жана өткөрүүнүн заманбап технологиялары
	тренингдердин

	Студент 
	иштеп чыгат
	аудитория менен иштөө көндүмдөрү
	

	Студент 
	ээ болот
	практикалык көндүмдөр 
	тренердик иштин

Окутуунун мазмуну ар кандай билим берүү уюмунун окуу-тарбиялоо процессинин башка компоненттеринин ичинен изилдөөнүн негизги предметтеринин бири болуп саналат жана дидактиканын эң маанилүү суроолоруна жооп берүүгө мүмкүндүк берет: эмнеге окутуу керек жана бул нерсеге эмне үчүн окутуу керек?
Окутуунун концепциясы дидактикалык теорияларга жана окутуу теорияларына негизделет. (13, 2-б.). Окутуунун концепциясына жана билим берүү программаларынын мазмунуна окутуунун үч теориясы таасирин тийгизген: бихевиоризм, когнитивизм жана конструктивизм.
Бихевиоризм үчүн окутуу дем берүү же жазалоонун натыйжасында билим алуучунун жүрүм-турумундагы туруктуу өзгөрүүлөр катары аныкталат жана натыйжа катары билим алуучу жаңы жүрүм-турумга ээ болот. Окутуучу билим берүү программасын ишке ашырууда алдыңкы жана борбордук позицияны ээлейт. Аны менен бирге, окуу процессинде чоң ролду кайталоо, жумуш ордунда окутуу жана окутуунун аныкталган натыйжаларына жетишүү ойнойт.
Когнитивизм теориясына ылайык билим алуучунун жүрүм-турумундагы өзгөрүүлөр билим алуучунун аң-сезиминдеги өзгөрүүлөрдөн улам болот: маалымат келип түшөт, иштелип чыгат жана белгилүү бир натыйжаларга алып келет. Билим алуучу окуу процессинин дээрлик активдүү катышуучусу болот, билим берүү программасын ишке ашыруу да билимдерди берүүгө негизделген.
Конструктивизм көз карашынан окутуу активдүү конструктивдүү процесс болуп саналат. Критикалык ой жүгүртүү, көйгөйлөрдү чечүү конструктивизмдин максатын түзөт. Билим берүү программасы октуучуга эмес, билим алуучуга, аны өз алдынча башкарылуучу окутууга багытталган.
Окутуунун мазмунун трансформациялоонун драйверлери катары төмөнкүлөр таанылат:
0. Эмгек рыногун жана экономиканы өнүктүрүү. Эмгек рыногу тарабынан билим берүү программаларынын ийкемдүүлүгүн жана индивидуалдаштырууну жогорулатууга, окутуунун мөөнөтүнүн регламенттелгендигин төмөндөтүүгө (өмүр бою билим алуу), ар кандай билим берүү чөйрөлөрүндө окутууга карата суроо-талап байкалууда.
Экономикалык өнүгүүнүн келечеги жана артыкчылыктары санариптик технологияларга, атап айтканда жасалма интеллектке, дисциплиналар аралык көндүмдөргө (техникалык менен ишкердик көндүмдөр) жана инсандык компетенцияларга суроо-талаптын жогорулашын шарттады.
0. Квалификациялардын улуттук алкагына (мындан ары – КУА) жана окутуунун натыйжаларына басым жасоо. КУА конкерттүү квалификацияга ээ болууга алып келүүчү билим берүүнүн ар кандай траекториясын пландоого мүмкүндүк берет, инсандык компетенцияларды өнүктүрүүнүн зарылдыгын аныктайт. Окутуунун натыйжалары сапаттуу инклюзивдүү жана адилеттүү билим берүүнүн кепилдиги болот.
3.  Педагогиканы өнүктүрүүнүн негизги тенденциялары:
· Инсанга багытталган окутуу;
· Окутууга жөндөмдү өнүктүрүүнүн билим берүү программасы;
· Адилеттүүлүккө, көп түрдүүлүккө жана инклюзияга карата көз караш;
· Билим алуучунун жана окутуучунун ролун кайра өзгөртүү;
· Өнөктөштүк менен өз ара аракеттенүүнүн жаңы түрлөрү;
· Билим берүү уюмдарынын окутуучуларын жана жетекчилерин кесиптик өнүктүрүү маданияты.
4. Стейкхолдерлер. Билим берүү программалары ар кандай стейкхолдерлердин (иш берүүчүлөрдүн, кесиптик ассоциациялардын, ата-энелердин, мамлекеттик жана муниципалдык бийлик органдарынын) керектөөлөрүнө жана күтүүлөрүнө жооп бериши керек. Бул модулдук, долбоорго багытталган, көйгөйгө багытталган, практикага багытталган билим берүү программаларын түзүүгө алып келди. Жумуш ордунда окутуу стейкхолдерсиз мүмкүн эмес.
Окутуунун мазмунун иштеп чыгуу принциптери:
· Логикалык ыраатуулукта жайгаштырылган өздөштүрүлүүчү мазмунду олутуу тандоону талап кылуучу окутуунун мазмуну, инсандык ишмердүүлүк жана процессуалдык жактары бирдиктүү чагылдырылган системалуулук принциби;
· Системаны түзүүчү факторлордун бири катары чыгуучу жана аларды ишке ашырууга жана коргоого байланыштуу көйгөйлөрдү дээрлик толук чагылдыруучу адамдын укуктарынын жана эркиндигинин артыкчылыктуу болушу принциби;
· Билим алуучулардын предметтерди өздөштүрүүнүн көлөмүн жана тереңдигин  (базалык, орто, тереңдетилген) тандоо принциби;
· Илимдин, техниканын жана өндүрүштүн алдыңкы технологиясынын, социалдык чөйрөнүн жетишкендиктеринин өнүгүп келе жаткан коомдун талаптарына ылайык келүүсүн чагылдыруу принциби;
· Диспциплиналар аралык байланышты эске алуу принциби;
· Билим алуучулардын кесиптик ишмердүүлүктүн конкреттүү чөйрөсүнө туруктуу киргизилиши принциби: жумуш ордунда окутууга багыт алуу;
· Билим алуучулардын инсандык жана социалдык калыптануусу катары даярдоонун ар түрдүү деңгээлдеринин (мектеп – БКБ – ОКБ – ЖОЖ) ортосундагы мазмундун түзүмдүк бирдиктүү болушу жана логикалык ырааттуулугу принциби;
· Билим берүү программасынын мазмунун материалдык жана окуу-усулдук каражаттар менен камсыз болуу деңгээлине ылайык келүү принциби.
Окутуунун мазмунун бир жагынан билим берүү уюму үчүн бир бүтүн катары, ал эми экинчи жагынан өзүнчө бир предметтерди өздөштүрүү үчүн жеке катары аныкталат. Биринчиси билим берүү программасында чагылдырылат жана орто кесиптик билим берүүнүн кесиптик жана мамлекеттик билим берүү программаларына жана окуучунун жеке керектөөлөрүнө таянат, ал эми экинчиси белгилүү бир квалификация боюнча адистерди даярдоо үчүн керектүү окуу дисциплиналарынын программаларында чагылдырылат.
Кесиптик стандарт – белгилүү бир кызмат/кесиптин жумушчусуна карата талаптарды көрсөтөт, жумушчунун ишинин негизги максатын жана белгиленген негизги максатка жетишүү үчүн жумушчу кандай милдеттерди аткарыш керек экендигин аныктайт[12]. Жумушчунун ар бир милдети кесиптик стандарттын компетенцияларынын бирдиги жана билим берүү программасын окутуунун натыйжасы болуп саналат (1-сүрөт).

1-сүрөт. Билим берүү программасынын кесиптик стандарт менен өз ара байланышы [12]

Билим берүү программасынын мазмунуна карата мамлекеттик талаптар Мамлекеттик билим берүү стандарттары менен коюлат, аларда орто кесиптик билим берүү системасынын бүтүрүүчүсүнүн жалпы компетенциялары белгиленген.
Демек, билим берүү программасынын мазмунуна ОК аркылуу эмгек рыногу, МБС аркылуу мамлекет жана өзүнүн жеке керектөөлөрү аркылуу билим алуучу таасир этет. (2-сүрөт).
Билим алуучу: 
жеке керектөөлөр

4. Сабактын түзүмү
Окутуунун максаты. Ар бир сабак үчүн окутуунун максатын аныктоо керек, ал билим алуучу сабактан кийин эмнени аткара аларын түшүндүрөт. Сабактын максатын аныктоо үчүн SMART ыкмасын колдонуу сунушталат.
Окутуунун максатын ошондой эле Блюмдун таксономиясын колдонуу менен түзүү мүмкүн:
0. Эске тутуу. Студент өзүндө болгон, бул сабак үчүн алгачкы реквизит кызматын аткаруучу инсандык компетенцияларды, билимдерди жана көндүмдөрдү көрсөтө алабы;
0. Түшүнүү. Студент сабакта каралган концепцияны түшүндүрө алабы;
0. Колдонуу. Студент кабыл алган инсандык компетенцияларды, билимдерди жана көндүмдөрдү көрсөтө алабы;
0. Талдоо. Студент коюлган милдетти чечүү боюнча ыкманы ага белгилүү ыкмалар менен салыштыра алабы;
0. Баалоо. Студент баалай жана өз чечимин негиздей алабы.
Сабактын башталышына чейин студенттерге келе жаткан сабак жөнүндө түшүнүк пайда болуш үчүн кыскача маалыматты жиберүү керек. Алтернатива катары аудиторияда талкуулоо үчүн сабактын берилген тапшырмасынын алкагында өз жашоосунан кейсти, көйгөйдү, чыр-чатак болгон кырдаалды сунуштоону студенттерден өтүнүү мүмкүн.
Окутуу процессин билим алуучуга буга чейин алган билимдерди баалоодон жана анын окууга болгон керектөөлөрүн аныктоодон баштоо керек. Бул окутуучуга төмөнкүлөргө мүмкүндүк берет:
· Окутуунун максаттарын жана милдеттерин белгилөө. Окутуунун максаттары бардык билим алуучулар үчүн бирдей, аны менен бирге аларга жетишүү жолдору билим алуучунун керектөөсүн, жөндөмүн жана күч-аракетин эске алуу менен модификацияланат.
· Билим алуучунун даярдыгына, анын кызыкчылктарына жана окуу профилине жараша билим берүү (окутуу) чөйрөсүн түзүү, анда билим алуучу ресурстарды натыйжалуу колдонуу менен инсанга багытталган окутуудан өтөт.
· Ар кандай окутуу ыкмаларын кылдаттык менен тандоо жана андан кийин сабак берүүнү жана окутууну уюштуруу.
Киришүү. Киришүү көйгөйлүү кырдаалга негизделиши зарыл. Мындай көйгөйлүү кырдаалдан сабактын темасынын негизги суроолору түзүлөт. Студент сабактын темасынын негизги аспектилери жөнүндө түшүнүк алууга тийиш жана башкысы анда жаңы темага болгон кызыгуу пайда болушу зарыл. Окутуучу креативдүүлүктү көрсөтүшү керек, мисалы, киришүү окуясын жана видеону колдонуу.
Окутуу. Бул этапта студенттер сабактын темасынын негизги суроолоруна жоопторду алышы керек.
Окуу материалынын баяндалышын мисалды иллюстрациялоо менен аяктоо мүмкүн.
Окутуучу, билим алуучулар өздөрү чечимдин варианттарын активдүү сунуштоо, окууда бири-бирин колдоо жана сабактын темасы боюнча жалпы көз карашты иштеп чыгуу үчүн мисал келтирүүдөн баштаса да болот.
Материалды баяндоо визуалдуу түшүндүрүүчү мисалдар менен коштолушу мүмкүн (графикалар менен презентациялар, схемалар, таблицалар). Андан тышкары, кандайдыр бир суроолорду 3-5 адамдан турган студенттердин тобуна презентациялоону сунуштоого болот.
Компетенцияларды бекемдөө үчүн тапшырмалар аткарылышы керек. Билим алуучу аны аткаруу процессинде сабакты окутуунун натыйжаларына жетишкендигин көрсөтүшү керек. Билим алуучулар тапшырманы аткарууну баалоо критерийлери менен алдын ала тааныш болушу зарыл.
Сабактын аягында сабактын темасынын негизги суроолоруна ылайык сабактын темасы боюнча негизги маалыматты кайталоо керек. Окутуунун натыйжаларын атап айтуу зарыл: билим алуучулар сабак учурунда өздөштүргөн инсандык көндүмдөр, билимдер жана көндүмдөр.
Кайтарым байланыш. Студенттин баасы өзүн-өзү баалоо, чакан топтун алкагында бири-бирин баалоо, долбоорду презентациялоонун жыйынтыгы боюнча жамааттык баалоо жана кетирилген каталар боюнча кыскача комментарийлер менен окутуучунун баалоосунун натыйжасынан орточо өлчөнгөн болууга тийиш.
Окутуу үчүн ийгиликтүү билим берүү чөйрөсүн түзүү үчүн окутуучулар билим алуучуларга туруктуу мониторинг жүргүзүшү керек: алардын даярдыгы, кызыкчылыктары, мотивациясы жана билим алуучулардын инсандык компетенцияларын, билимдерин жана көндүмдөрүн баалашы керек. Формативдүү баалоо процессинде топтолгон маалыматтын негизинде окутуучу окуу процессин уюштурууга, курстун жана окуунун мазмунуна өзгөртүүлөрдү киргизет.

[bookmark: _Toc72745467]5.  Сапаттуу окуу материалдарын иштеп чыгуу принциптери

Окутуунун натыйжалары сапаттуу окуу материалдары, методикалык көрсөтмөлөр жана билим берүү уюмунун инженердик-педагогикалык кызматкерлеринин өз ара аркеттенүүсү аркылуу жетишилет.
Сапаттуу окуу материалдарын иштеп чыгуу принциптери:
· Окуу материалы окутуунун натыйжаларына жетишүүнү камсыздайт. Окутуунун натыйжалары билим алуучу үчүн түшүнүктүү;
· Ар түрдүүлүк. Билим алуучуларды колдоо боюнча ар түрдүү материалдар бар, анын ичинде тапшырмаларды аткаруу үчүн керектүү көлөмдөгү теориялык материалдар, өз алдынча ишти уюштуруу боюнча сунуштар, тапшырмаларды аткаруу үчүн мисалдар, көп берилүүчү суроолор жана аларга жооптор, аларды аткаруунун сапатын баалоо критерийлери;
· Ар кандай татаалдык. Билим алуучулар буга чейинки тажрыйбасына таянып, индивидуалдуу траектория боюнча материалды өздөштүрө алат, тактап айтканда модулдарды өздөштүрүүнүн тартибин, курсташтары менен өз ара аракеттенүү ыкмаларын тандоо менен жана тьютор тарабынан колдоо, ошондой эле тапшырмалардын татаалдык деңгээлин тандоо менен;
· Кесиптик сыйымдуулук. Илим жана техниканын өнүгүүсүнүн негизги багыттарына толугу менен ылайык келүүсү; окуу материалынын келечектеги практикалык ишмердүүлүк менен өз ара тыгыз байланышы;
· Аткаруудагы кесипкөйлүк. Мазмун логикалык ырааттуулукта, так жана жеткиликтүү баяндалган. Диаграммалар жана иллюстрациялар билим алуучуларга прдеметти өздөштүрүүгө жардам берет. Окуу материалдарында грамматикалык каталар, формулаларда жана эсептөөлөрдө каталар; плагиат болбошу керек.
Окуу материалдарын иштеп чыгуу этаптары. Окуу материалдарын долбоорлоо процесси өзү менен так аныкталган процедуралардын ырааттуулугун билдирет, алар бир катар этаптарга топтоштурулган жана конкреттүү милдеттерди жана аларды чечүү ыкмаларын камтыйт. Сабактын педагогикалык дизайнын иштеп чыгууда көп учурда өзүн жакшы көрсөткөн ADDIE (Analysis, Design, Development, Implementation, Evaluation) модели колдонулат, ал жалпы процессти 5 этапка бөлөт.
1. Талдоо. Иштеп чыгуунун эң маанилүү баскычы: билим алуучунун керектөөлөрү өздөштүрүлөт, окутуунун өлчөнүүчү жана түшүнүктүү максаттары түзүлөт, ошондой эле окутуудан күтүлүүчү натыйжалардын тизмеси түзүлөт. Кылдаттык менен иштелип чыккан максаттар жана окутуунун так белгиленген күтүлүүчү натыйжалары окуу курсунун куралдарын аныктоого, көнүгүүлөрдүн, мазмунун жана формасын, текшерүү үчүн суроолорду, жыйынтыктоочу тапшырмаларды так түзүүгө жана интерактивдүү элементтер менен толтурууга жардам берет, ошондой эле ар кандай авторлордун материалдарын жана ыкмаларын өз ара салыштырууга, максималдуу натыйжалуусун тандоого мүмкүндүк берет. Булардын бардыгы билим алуучуга көңүлдү сунушталган материалдын маңызына топтоого жана күч-аракетти окутуунун натыйжаларына жетишүүгө багыттоого жардам берет.
2. Долбоорлоо. Бул баскычта талдоо баскычынын бардык тыянактарын эске алуу зарыл жана жалпы планды жана материалдын түзүмүн иштеп чыгуу, көнүгүүлөр жана баалар схемасын, визуалдык катарды жана жалпы дизайнды түзүү керек.
3. Иштеп чыгуу. Мында жалпы контенттин элементтери толугу менен түзүлөт, дээрлик натыйжалуу көнүгүүлөр, демонстрациялоо ыкмалары (иллюстрациялар, аннимациялык эффекттер жана интерактивдүу элементтер, аудио- же видео катар), техникалык куралдар тандалат, кайтарым байланыш формалары иштелип чыгат жана материалды (тапшырманы) өздөштүрүүнү текшерүү үчүн куралдар аныкталат. Бул жерде тесттик топту окутуу менен педагогикалык эксперимент жана иштелип чыккан продуктту тышкы экспертизалоо максималдуу түрдө эффективдүү.
4. Ишке ашыруу. Бул баскычта окуу курсу окутууну башкаруунун тиешелүү системасына (Learning Management System, LMS) жүктөлөт, анын жардамы менен билим алуучуларга материалдар жеткиликтүү болот. Бул баскыч окуу материалдарынын иш жүзүндө колдонуучулугун баалоого мүмкүндүк берет. Дал ушул жерде тандалган адуитория үчүн курс ылайык келерин текшерүүгө болот, анын натыйжалуулугу жөнүндө баштапкы маалымат алууга, билим алуучулар менен байланышты жакшыртууга болот, ал методикалык көрсөтмөлөрдү, коштомо документтерди жана башкаларды даярдоо үчүн кошумча материал берет.
5. Баалоо. Окуу курсун аяктагандан кийин анын натыйжалуулугун баалоо зарыл. Окутуунун натыйжаларына жетишүү, окуу материалдары, тигил же бул тапшырманын аткарылгандыгы жана алардын окутуунун максаттарына ылайык келүүсү бааланат. Булардын негизинде окуу материалдары жеткире иштелип чыгат.
ADDIE фундаменталдык билимдерди алууга багытталган универсалдуу окутуучу курстарды түзүү үчүн эң ылайыктуу, бирок иштеп чыгуучулардын жогору квалификациясын талап кылат. Башка ыкмалар да бар - SAM (Successive Approximation Model, Жакындоонун ырааттуу модели), ALD (Agile Learning Design). SAM иштеп чыгуу процессин объективдүү тездетүүгө жана жеңилдетүүгө, ошондой эле жаңы милдеттер пайда болгон учурда ийкемдүү кылууга мүмкүндүк берет. Ал эми ALD технологиялары билимдердин атайын чөйрөсүнө багытталган кууш багыттагы адистиктер үчүн тез жана так курстарды түзүүгө мүмкүнчүлүк берет.
Жаңы ыкмалардын пайда болушун түшүндүрүү жеңил – маалыматтын көлөмү өсүүдө, ал сызыктуу пландоонун татаалдыгын күчөтөт. Ошондуктан так аныкталган максаттарга багытталган мамилелер көп учурда окутуунун конструктивдүү моделдерине орун бошотот.

ОКБ окутуучусунун ролу эмгек рыногунда болуп жаткан өзгөрүүлөргө, жаңы технологияларды киргизүүгө ылайык, адамдар эмне үчүн жана кантип окуй тургандыгы боюнча жаңы түшүнүктүн пайда болушу менен жана өмүр бою билим алуунун маанилүүлүгүн эл аралык таануунун өсүүсү менен өзгөрүп турат.
Бул этапта орто кесиптик билим берүү системасынын окутуучуларынын ролуна таасирин тийгизүүчү алты негизги факторду бөлүп чыгарууга болот:
1. Санариптик трансформация, анын ичинде 4.0. өндүрүшү (Интернет буюмдар технологиясын өндүрүштө колдонуу);
2. Жаңы парадигма жана окутууга карата мамилелер;
3. Миграция жана демографиялык кырдаал;
4. Климаттын өзгөрүшү;
5. Ишкердиктин жаңы формалары;
6. Нетворкинг жана өз ара аракеттенүү көндүмдөрү.
Бул факторлор ОКБ окутуучусу ролуна карата көз караштардын олуттуу өзгөрүшүнө алып келди. Биринчиден, окутуучуларды эми көбүнчө окутуу процессиндеги фасилитаторлор, тренерлер, жетекчилер, насаатчылар, консультанттар жана дирижерлор деп аташууда.
Экинчиден, окутуучулар өзүнүн жоопкерчилик зонасын олутуу кеңейтет: башкаруу, администрациялоо жана сапатты камсыздоо маселелерин чечүүдө дээрлик активдүү катышуучулар болот, ошондой эле билим берүү программаларын иштеп чыгууга дээрлик активдүү тартылат деп күтүлүүдө.
Үчүнчүдөн, окутуучуларды көп учурда ОКБ системасын реформалоо процессиндеги өзгөрүүлөрдүн негизги агенттери деп аташат: алар окутуунун жаңы ыкмаларын иштеп чыгышат.
Төртүнчүдөн, окутуучуларды кесиптештери, экспеттер жана социалдык өнөктөштөр менен өз ара аракеттенүүдө иштөөгө чакырууда.
21-кылымда окутуучулар жалпыга белгилүү болгон компетенциялар менен катар төмөнкүлөргө ээ болушу керек:
0. Жаңы педагогикалык технологияларды киргизүү жөндөмдөрүнө: инсанга багытталган, практикага багытталган жана инклюзивдүү окутуу.
0. Санарип экономика жана коом компетенцияларына, жашыл экономиканы өнүктүрүү үчүн маданияттар аралык компентенцияларга жана көндүмдөргө, ошондой эле ишкердик көндүмдөргө;
0. Активдүү болуу жана өмүр бою окуу, кесиптештери жана социалдык өнөктөштөр менен натыйжалуу коммуникацияларды түзүү жана өнүктүрүү жөндөмдөрүнө.
Бул компетенциялар ОКБ окутуучусунун кесиптик стандартынын долбооруна киргизилген [9].  Анда иштин негизги максаты катары: орто звенонун адистерин эмгек рыногунун жана коомдун талаптарына ылайык окутуу аныкталган. Орто кесиптик билим берүү уюмунун окутуучусунун милдеттери болуп төмөнкүлөр саналат:
А1. Сабак берүү жана окутуу;
А2. Билим берүү программаларын ишке ашырууну усулдук камсыздоо;
А3. Билим алуучулардын долбоордук-изилдөө ишмердигин коштоо;  
А4. Билим алуучулардын социалдык жана коммуникативдик компетенцияларын өнүктүрүү үчүн шарттарды түзүү;
А5. Эмгек рыногунун талаптарын жана ОКБ ОЖда билим алуучуларды окутуунун сапатына карата талаптарды өздөштүрүү жана кесипке багыт берүү иш-чараларын өткөрүү.
Орто кесиптик окуу жайдын окутуучусунун жалпы компетенциялары (В) төмөнкүлөрдү камтыйт:
В.1. Кесиптештер жана билим алуучулар менен педагогикалык жактан максатка ылайык өз ара мамилелерди түзүүнү;
В.2. Билим берүү процессинде санариптик технологияларды колдонууну;
В.3. Эмгекти коргоонун, өндүрүштүк санитариянын жана өрт коопсуздугунун талаптарын сактоону;
В.4. Кесиптик ишмердүүлүктө өмүр бою өнүгүү жөндөмүн.
Кесиптик стандарттар менен катар ОКБ системасынын окутуучуларынын 3 деңгээлдүү квалификациялык түзүмү иштелип чыккан, анда алардын билимине, көндүмдөрүнө жана инсандык компетенцияларына карата талаптар чагылдырлган [4]. 1-квалификациялык деңгээлдеги окутуучулар эреже катары, ОКБ ОЖда алгачкы үч жыл иштегендер. 2-квалификациялык деңгээлдеги окутуучулар – педагогикалык компетенциялары «Орто кесиптик билим берүү системасынын окутуучусу» кесиптик стандартынын талаптарына ылайык келгендер. 3-квалификациялык деңгээлдеги окутуучулар – бул усулчу окутуучулар. ОКБ системасынын окутуучуларынын квалификациялык түзүмүнүн негизги максаты дем берүүчү мүнөздөгү төлөмдөрдүн эсебинен окутуучулардын квалификациялык деңгээлин жогорулатуу саналат. ОКБ системасынын педагогикалык кызматкерлеринин квалификациялык деңгээлдерине карата талаптар 8 Алдыңкы тажрыйба борборунда (АӨБдүн «Инклюзивдүү өсүү үчүн көндүмдөр» программасына кирген колледждер) пилоттоо үчүн Кыргыз Республикасынын Билим берүү жана илим министрлигинин 2021-жылдын 9-апрелиндеги №421/1 буйругу менен бекитилген.
Өзүнүн квалификациялык деңгээлин жогорулатуу үчүн окутуучулар үчүн Башталгыч жана орто кесиптик билим берүү системасынын окутуучуларын кесиптик өнүктүрүү боюнча программанын долбоору иштелип чыккан жана Кыргыз Республикасынын Билим берүү жана илим министрлигинин 2020-жылдын 2-мартындагы №219/1 буйругу менен бекитилген, 8 Алдыңкы тажрыйба борборунда пилоттолууда. Октуучуларды кесиптик өнүктүрүү программасы (мындан ары – Программа) окутуучуларды окутуу, алардын кесиптик өнүгүүсү, санариптик технологиялардын окутуучуларды кесиптик өнүктүрүү программасына интеграциялоонун маанилүүлүгү жөнүндө түшүнүк берет.
Окутуучуларды кесиптик өнүктүрүү прогарммасы окутуучулардын окутууга болгон керектөөлөрүн талдоонун негизинде иштелип чыгууда. Билим берүү уюмунун октуучусунун окутууга болгон керектөөсүн аныктоо үчүн Окутуучулардын окутуудагы керектөөлөрүн талдоо методологиясы иштелип чыккан жана Кыргыз Республикасынын Билим берүү жана илим министрлигинин 2020-жылдын 20-майындагы №380/1 буйругу менен бекитилген.  
Кыргыз Республикасынын “Билим берүү жөнүндө” мыйзамынын 28-беренесине [3] жана аккредитациялануучу билим берүү уюмдарына карата коюлуучу минималдуу талаптарга  [6] ылайык педагогикалык ишмердик менен тиешелүү билимге жана педагогикалык квалификацияга ээ адамдар алектене алат. Иштеп жаткан окутуучулар, анын ичинде өндүрүштүк окутуу мастерлери эреже катары, педагогикалык квалификацияга ээ эмес.
 ОКБ системасынын окутуучулары педагогикалык квалификацияга азыркы учурда “Орто кесиптик билим берүү чөйрөсүнүн окутуучусу” кошумча кесиптик билим берүү программасынын алкагында ээ боло алышат. Аталган билим берүү программасы Кыргыз Республикасынын Билим берүү жана илим министрлиги тарабынан 2020-жылдын 18-августунда бекитилген. Бул программа боюнча окутуу Алдыңкы тажрыйба борборлорунда жүргүзүлүүдө.

6.2. Билим алуучулардын ролу

Окутуучунун студент менен өз ара аракеттенүүсүндө студенттердин активдүүлүгүн жогорулатууга багыт алуу, алар менен кайтарым байланыш түзүү, алдыга коюлган милдеттерди биргелешип чечүүнүн жагымдуу атмосферасын түзүү, маалымат булагынын кадыр-барктуу болушун күчөтүү зарыл. Ошол эле учурда жогорку окуу жайларда 10-15 жыл мурда билим алган адамдарга караганда азыркы учурда студенттер дээрлик көз карандысыз, бир аз орой, абдан чыгармачыл жана акылдуу адамдар экендигин эстен чыгарбоо керек.
Колледждин студентинин окуу ишмердүүлүгү — бул адамдын толук кандуу кесиптик жана инсандык калыптануусунун негизги жактарынын бири, максатка багытталган, инсандын өнүгүүсүн жана калыптануусун, билимдерди жана көндүмдөрдү өздөштүрүүнүн башкарыла турган процесси.
Окутуучунун окутуп жаткан топко карата жалпысынан жана ар бир студентке карата өз-өзүнчө мамилеси студенттен көз каранды. Адабий сереп заманбап студенттин инсандык ийгилигине түздөн-түз таасирин тийгизүүчү сапаттарды көрсөттү.
Кызыгуучулук – адамды максатына жакындата турган кандайдыр бир иш-аракеттерди жасоого түрткү болгон муктаждык. Окутуу процесске олуттуу кызыгууну талап кылат. Натыйжага багытталган студентке адатта окууну аяктагандан кийин анын алдында ачылуучу перспективалар түрткү болот:
· Кадыр-барктуу уюмда иштөө жана жогорку эмгек акы;
· Тааныштардын кеңири чөйрөсү;
· Коомдогу жогорку статус.
Өзүн-өзү уюштурууга жөндөмдүүлүк – инсандын маданиятынын деңгээлин аныктайт жана окутуунун натыйжасын алдын ала божомолдойт. Кандай болбосун иште ийгиликтүү жаратуучулардын бири – бул артыкчылыктарды коё билүү: өзүнүн күнүн туура уюштуруу, өз убагында ойгонуу жана парага келүү, бардык сабактарды ынсап менен иштеп чыгуу.
Тырышчаактык жана көңүлдү бир жерге топтоо заманбап студентке абдан керек. Тырышчаактыкты жана көңүлдү бир жерге топтоону өнүктүрүүгө болот. Студент бир эле маалыматка реакция кылууну туруктуу жана үзгүлтүксүз кайталоодо туура реакция кылуу адатын калыптандырат: бардык лекцияларга катышуу, теориялык материалды көңүл коюп угуу, дептерине жазууларды жүргүзүү, семинарларга жана текшерүү иштерине даярдануу.
Окутуучулук  – инсандын өзгөчөлүктөрүнө байланыштуу. Кимдир бирөө маалыматты бир көргөндө эле жаттап калат (“дароо кабыл алат”), ал эми кимдир бирөөгө алгач материалды жазып, андан кийин окуш керек. Эреже катары, өз алдынча жана тырышчаак студентерде окутуучулук боюнча көйгөй жок. 
Сабаттуулук – өзүн сыйлаган кандай болбосун уюмдун талабы. Туура жазуу көндүмүн өнүктүрүүгө классикалык адабияттарды окуу өбөлгө түзөт.
Коммуникативдик көндүмдөр – угуу жана байланыш түзүү, оор кырдаалдан чыгуу, керектүү учурда өзүн коргоо жөндөмү. Студенттердин арасында туура баарлашуу группадагы өз ара түшүнүшүү жана психологиялык климаттын даражасына жана кесепет катары окутуунун натыйжаларына таасирин тийгизет. Активдүү коммуникация техникасы студенттик чөйрөдө гана эмес, ошондой эле келечекте эмгек жамаатында да зарыл.
Критикалык ой жүгүртүү - студент өзүнүн мүмкүнчүлүктөрүн, ошондой эле окуу учурунда алган маалыматтын аныктыгын жана тууралыгын баалоого жөндөмдүү. Критикалык ой жүгүртүү студенттин ой жүгүртүүдөгү жетилгендигинин деңгээлин аныктайт.
Ар тараптуу кругозор – академиялык жетишкендиктердин түзүүчү жана жетишээрлик маанилүү бөлүгү болуп саналат. Бул болочок жетекчининин маанилүү сапаты, бизнестеги татаал милдеттерди чечүүгө мүмкүндүк берет. Аталган категориядагы жаш адамдардын ишмердигинин себеби болуп кадимки кызыгуу, жаңы нерсени таанып-билүүнү каалоо кызмат кылат. Студенттер билим берүү программаларында сунушталган алгачкы булактарды да, программадан тышкары жана чектеш дисциплиналар боюнча адабияттарды да өздөштүрүшөт.
Лидерлик сапаттар – студенттин аяккы максатты аныктоо жана ага карай группаны алып баруу жөндөмү, ал башкаларга  өзүнүн ишеними жана энергиясы менен күч-кубат берет. Лидер окууда жана класстан тышкары иш-чараларда да алдыда болушу керек. Лидер болуш үчүн студент туура речти, жакшы манераларды, ишенимдүүлүктү, адамдарды кызыктырууну жана түрткү берүүнү билүүгө тийиш.
Активдүүлүк – коомдук ишмердүүлүккө катышуу, академиялык жетишкендиктерге оң таасирин тийгизет. Коомдук ишмердүүлүк бош убакытты натыйжалуу колдонууга өбөлгө түзөт, өзүн чыгармачылык жактан көрсөтүүнү өнүктүрөт, студентке коммуникативдик көндүмдөрдү иштеп чыгууга мүмкүндүк берет, саламат денеде саламат духту өнүктүрөт, моралдык жана этикалык баалуулуктарды өнүктүрөт, жарандын өнүгүүсүнө өбөлгө түзөт.
Заманбап студент логикалык жана техникалык ой жүгүртүүнү, аналитикага жөндөмдүүлүктү жана кабыл алуунун тактыгын, мейкиндикте элестетүүнү жана башка сапаттарды өзүндө өнүктүрүшү керек.


[bookmark: _Toc72745471]7. Окутуунун заманбап ыкмалары 
[bookmark: _Toc72745472]7.1. Кейс технология

Окутуунун натыйжаларына жетишүүнү камсыздоодо өзүнүн ийгиликтүүлүгүн далилдеген окутуунун заманбап ыкмаларына кийинкилерди киргизүүгө болот: кейс технология, ар түрдүү деңгээлдеги милдеттер, чеберчилик менен окутуу, “мозаика” ыкмасы, окутуунун долбоордук ыкмасы.
Кейс технологиянын максаты билим алуучуларды жеке да, топтун курамында да төмөнкүлөргө үйрөтүү:
· маалыматты талдоого,
· негизги көйгөйлөрдү аныктоого,
· чечүүнүн альтернативалуу жолдорун генерациялоого жана аларды баалоого,
· оптималдуу чечимди тандоого жана аракеттер программасын түзүүгө үйрөтүү.
Окутуу реалдуу көйгөйдүн айланасында түзүлгөндүктөн, өзүнө реалдуу окуяларды жана реалдуу фактыларды камтыйт. Сунушталат: 1) жашоодогу фактыларга негизделген жана эмоционалдык чөйрөнү козгоочу окуяны тандоо; 2) маалыматты видеороликтер, сүрөттөр менен толуктоо.
Ыкманын мүнөздөмөсү. Окутуучу фасилитатор катары чыгат, ал билим алуучуну билимдерди өз алдынча өздөштүрүү үчүн инсандык компетенциялардын, билимдердин жана көндүмдөрдүн топтому менен куралдантышы керек.
Бул бөлүк төмөнкү түзүүчүлөрдү камтыйт:
· бир маанилүү жооп болбогон суроону;
· жумушчу топко сунушталган ролду;
· группа көрсөтө турган продуктту (презентация, макет);
· убакытты, тактап айтканда жалпы тапшырманы аткарууга бөлүнгөн конкреттүү убакыт.

[bookmark: _Toc72745473]7.2. Ар түрдүү деңгээлдеги милдеттер

Максат төмөнкүлөргө мүмкүнчүлүк берүү:
· жетишкендиги төмөн болгон билим алуучуларга окутууну ойлонуштурууга катышууга, өзүнүн академиялык жетишкендиктерин жогорулатууга,
· жетишкендиги жогору болгон билим алуучуларга өздөрүнүн билимдерин тереңдетүүгө жана кеңейтүүгө.
Ыкманын мүнөздөмөсү. Ар түрдүү деңгээлдеги милдеттер ар кандай материалдарды, тапшырмалары менен жумушчу барактарды камтыйт. Алар сапаттык параметрлер боюнча да (татаалдыгы боюнча вариацияланышы мүмкүн), ошондой эле сандык параметрлер боюнча (берилген убакыттын саны) да айырмаланышы мүмкүн. Окутуучулар милдеттерди билим алуучулардын керектөөлөрүнүн негизинде бөлүштүрүүсү керек, ал эми билим алуучу тапшырмаларды өзүнүн жөндөмдөрүнө ылайык тандап алууга тийиш.


[bookmark: _Toc72745474]7.3. Чеберчилик менен окутуу (чеберчиликке негизделген окутуу)

Максаты билим алуучулардын кийинки теманы өздөштүрүүгө өтүүгө чейин белгилүү бир деңгээлдеги чеберчиликке (мисалы, 90%) жетүүсүн камсыз кылуу саналат.
Ыкманын мүнөздөмөсү. Эгерде билим алуучу белгиленген деңгээлге жетпесе, ага өтүлгөн материал кайрадан түшүндүрүлөт, андан кийин анын билимин кайрадан баалоо жүргүзүлөт. Бул цикл билим алуучу чеберчиликке жеткенге чейин жана кийинки теманы өздөштүрүүгө өткөнгө чейин улана берет.
Чеберчилик менен окутуунун алкагында окутуучу стандарттарды иштеп чыгат:
1. Ар бир билим алуучу жетишүүгө тиийш болгон (жөндөмдөрүнүн деңгээлине карабастан) минималдуу стандарт, базалык деңгээл;
1. Өндүрүмдүүлүктүн орточо деңгээли жетишиле турган орто/орто аралык стандарт;
2. Күтүү мүмкүн болгон өндүрүмдүүлүктүн эң жогорку деңгээли, максималдуу стандарт.
Андан кийин окутуучу ар бир деңгээл үчүн окутуунун максаттарын белгилейт, окуу материалын жана тиешелүү окуу иш-чараларын иштеп чыгат.
Окутуучунун милдети жетиштүү убакыт бөлүү жана бардык билим алуучулар бирдей окуу деңгээлине жетише ала труган билим берүү стратегиясын тандоодо.
Топтук окутуу, турнирлер же мелдештер сыяктуу чеберчиликке бирге окутуунун ар кандай варианттарын колдонууга болот, алардын алкагында жеке жетишкендиктердин ордуна жалпы топтук натыйжа бааланат.


[bookmark: _Toc72745475]7.4. «Мозаика» ыкмасы

Максаты билим алуучулардын мотивациясын жогорулатуу, билим алуучуларда алар өздөштүрүү предметин өздөрү тандай ала тургандыгын түшүнүүнү өнүктүрүү.
Ыкманын мүнөздөмөсү. Окуу материалы бөлүктөргө бөлүнөт, алардын ар бири жалпы мазмунду түшүнүү үчүн маанилүү.
Бул ыкма үч этаптан турат: 
1. Беш же алты билим алуучудан турган топтор түзүлөт.
2. Ар бир билим алуучуга материалдын бир бөлүгү берилет, ал анда «эксперт» болууга тийиш. Билим алуучулар иштөө тартиби жөнүндө өздөрү келишип, ролдорду бөлүштүрүшү керек. Мында окутуучу билим алуучулар ролдорду кандай бөлүштүрүп жатканын байкап турууга, зарыл болсо жардам жана багыт берүүгө, ар бирөөсү аткарууга макул болгон тапшырманын берилишине байкоо жүргүзүүгө тийиш. 
3. Ар бир билим алуучу өз тобундагы билим алуучуларга темадагы өзүнүн бөлүгүн презентациялайт. Мозаика ыкмасы максаттардын өз ара көз карандылыгын жана жеке жоопкерчиликти божомолдойт.


[bookmark: _Toc72745476]7.5. Окутуунун долбоордук ыкмасы

Максаты билим алуучулардын алган билимин иш жүзүндө колдонууга болгон кызыгууларын стимулдаштыруу.
Ыкманын мүнөздөмөсү. Окутуунун долбоордук ыкмасы практикага багытталган технологиянын натыйжалуу ыкмасынын бири болуп саналат, ал реалдуу сектордун ишканаларына маанилүү көйгөйдү чечүү үчүн теориялык билимдерди жана аларды практикалык колдонуу ишин рационалдуу айкалыштырууга мүмкүнчүлүк берет жана кесиптик компетенттүүлүктү калыптандыруу үчүн шарттарды түзөт. 
Окутуунун долбоордук ыкмасы классикалык окутуудан кординалдуу айырмаланат: студенттер өз алдынча максат коюшат жана ага жетишүү жолдорун аныкташат, аларга керектүү маалыматты өз алдынча издешет, тандашат, жалпылашат жана талдашат  (окутуучу консультант ролунда гана чыгат). 
Долбоордук ишмердүүлүккө окутуу студентке өз жөндөмдөрүн көрсөтүүгө, өз долбоорун коргоого үйрөнүүгө, өз тыянактарын аргументтештирүү жана жөн гана ийгиликтүү болууга мүмкүндүк берет. Долбоордук ишмердүүлүктө студенттин инсандык компетенциялары да өнүгөт. Өзүн-өзү баалоо, өзүнө ишенгендик өсөт, ийгиликке жетишүү үчүн мотивация күчөйт, көңүл буруу, эске тутуу өнүгөт, инсандар аралык коммуникациялардын түрдүү формалары өздөштүрүлөт.


8. Окутуунун дидактикасы жана технологиясы боюнча ОКБ системасынын педагогдору үчүн тренингдерди уюштуруу принциптери
[bookmark: _Toc72745479]8.1.  Сунушталуучу программа

Изилдөөлөр окутууда заманбап мамилени ишке ашыруу үчүн окутуучуларды кызыктыруу каражаты катары кесиптик өнүгүүнүн маанилүүлүгүн баса белгилейт. Окутуучулардын кесиптик өнүгүүсүнүн эффективдүүлүгүн жогорулатуу үчүн төмөнкүлөр зарыл: (Merchie et al. (2016), Gheyssens et al., 2020):
1. Окутуучулардын окутуудагы керектөөлөрүн талдоо; 
2. Илимий изилдөөлөрдүн натыйжаларын эске алуу; 
3. Билим берүү уюмунун саясатын эске алуу;
4. Сабактарды жамааттык өнүктүрүү үчүн кесиптештер менен тыгыз байланышта болуу;
5. Күнүмдүк педагогикалык практикада теорияны жана билимдерди колдонуу;
6. Конструктивдүү кайтарым байланышты берген компетенттүү супервайзер, коучинг жана насаатчылык.
 Окутуучуларды кесиптик өнүктүрүү программасы эки этаптан турушу керек. Биринчи этапта окутуучулар окутуунун заманбап ыкмалары жөнүндө билишет. Экинчи этап ишке ашыруу мезгилинен турат, анын ичинде тартылган окутуучуларга консультацияларды, окутуу процессинде ээ болгон билимдер жана тажрыйба менен алмашууну камсыздоо керек. Ушинтип гана окутуучулар сабак берүү жана окутууда инсанга багытталган мамилени ишке ашырууда ишенимге ээ болушат.
Тренингди ишке ашыруу максаты. «Окутуунун дидактикасына жана технологиясына окутуу» квалификацияны жогорулатуунун кошумча кесиптик программасын ишке ашыруунун максаты болуп билим берүүнү модернизациялоо шарттарында орто кесиптик окуу жайлардын окутуучуларынын жаңы эмгек функциясын калыптандыруу саналат. 
Кошумча кесиптик программа - «Окутуунун дидактикасына жана технологиясына окутуу» квалификацияны жогорулатуу программасы төмөнкүлөрдүн талаптарын эске алат:
1. Кыргыз Республикасынын «Билим берүү жөнүндө» мыйзамынын;
2. Квалификациянын улуттук алкактарынын;
3. «Орто кесиптик билим берүү системасынын окутуучусу» кесиптик стандартынын долбоорунун;
4. ОКБ системасынын окутуучуларынын квалификациялык түзүмүнүн;
5. Кыргыз Республикасынын Билим берүү жана илим министрлигинин буйругу менен бекитилген [2020-жылдын 2-мартындагы №219/1 буйругу] Башталгыч жана орто кесиптик билим берүү системасынын окутуучуларын кесиптик өнүктүрүү боюнча программанын долбоорунун;
6. Кыргыз Республикасынын Билим берүү жана илим министрлигинин 2020-жылдын 18-августундагы буйругу менен бекитилген «Орто кесиптик билим берүү чөйрөсүндөгү окутуучу» кошумча кесиптик билим берүү программасынын.
7. Кыргыз Республикасынын Билим берүү жана илим министрлигинин буйругу менен бекитилген [2020-жылдын 20-майындагы №380/1 буйругу] Окутуучулардын окутуудагы керектөөлөрүн талдоо методологиясынын талаптарын.
Окутуунун пландалган натыйжалары. Кошумча кесиптик билим берүү программасын - «Окутуунун дидактикасына жана технологиясына окутуу» квалификацияны жогорулатуу программасын өздөштүргөн бүтүрүүчүлөрдүн кесиптик ишмердүүлүгүнүн чөйрөсү орто окуу жайлардын окутуучуларынын теориялык негиздер жана билим берүү процессинин өнүгүүсүнүн заманбап тенденциялары жөнүндө билимдерди алууну, заманбап педагогикалык ыкмаларды жана технологияларды практикалык жактан өздөштүрүүнү камтыйт. 
Программа окутуучулардын квалификациялык түзүмүнүн 3-квалификациялык деңгээлин өнүктүрүүгө багытталган. Орто кесиптик билим берүү чөйрөсүндө иштеген жана  «Окутуунун дидактикасына жана технологиясына окутуу» квалификацияны жогорулатуу программасын өздөштүргөн угуучу: 
Билиши керек:
· дидактиканын инновациялык аспектилерин, 
· студенттердин атаандаштыкка жөндөмдүүлүгүн жогорулатуу жолдорун, 
· заманбап интерактивдүү билим берүү технологияларынын теориялык негиздерин; 
· билим берүү процессин уюштуруу боюнча инсанга багытталган, практикага багытталган жана инклюзивдүү мамиленин негизги концептуалдуу идеяларын. 
Көндүмдөр:
· студенттердин инсандык өзгөчөлүктөрүн диагностикалоо жана аларды кесиптик ишмердүүлүктө эске алуу; 
· ишмердүүлүктүн максаттарын түзүү жана аларга жетишүү үчүн ресурстарды эффективдүү колдонуу; 
· окуу процессинин ар кандай учурларында студенттер менен өз ара аракеттенүү;
· студенттердин окутуунун индивидуалдуу траекториясын долбоорлоо ишин коштоо; 
· окутуу процессинде студенттердин жетишкендиктерине жана алардын инсандык өсүүсүнө байкоо жүргүзүү;
· окутуунун инсанга багытталган, практикага багытталган жана инклюзивдүү технологияларын колдонуу жана алардын негизинде окуу курсун өз алдынча долбоорлоо. 


Программанын мазмуну 
Угуучулардын категориясы: инженердик – педагогикалык кызматкерлер 
Окутуунун сыйымдуулугу (мөөнөт): 32 саат 
Окутуу формасы: аралаш
Сабак өтүү режими: күнүнө 4 саат (1-тиркеме. Тренингдин программасынын мазмуну 6-таблицада, тренингдин программасы 7-таблицада берилген)

6-таблица. Программанын мазмуну

	№
	Модулдардын, бөлүмдөрдүн, темалардын аталышы 
	Бардыгы, саат 
	Анын ичинде
	Аттестациялоо формасы 

	
	
	
	Лекциялар
	Практикалык сабактар
	Өз алдынча иш 
	

	1. 
	Тренингдин катышуучуларын тааныштыруу 
	0,5
	
	0,5
	
	Топто иштөө 

	2. 
	Жакшы тренердин көндүмдөрү жана сапаттары. 
Тренинг чечүүчү милдеттер 
	4
	1
	2
	1
	Топто иштөө 

	3. 
	Окутуунун дидактикасы жана технологиясы боюнча тренингдин концепциясы 
	3,5
	0,5
	2
	1
	Топто иштөө 

	4. 
	Окутуунун натыйжаларын аныктоо принциптери  
	4,5
	0,5
	3
	1
	Топто иштөө

	5. 
	Окутуунун мазмунун аныктоо принциптери 
Сапаттуу окуу материалдарын иштеп чыгуу принциптери  
	3,5
	0,5
	2
	1
	Топто иштөө 

	6. 
	Сабактын түзүмү 
	4,5
	0,5
	3
	1
	Топто иштөө

	7. 
	Инсанга багытталган окутуу 
	3,5
	0,5
	2
	1
	Топто иштөө

	8. 
	Практикалык көндүмдөрдү өнүктүрүүгө багытталган окутуу (компетенциянын негизинде окутуу)
	4,5
	0,5
	3
	1
	Топто иштөө

	9. 
	Инклюзивдүү окутуу  
	2,5
	0,5
	1
	1
	Топто иштөө

	10. 
	Тренингдин натыйжалуулугун баалоо 
	1
	
	1
	
	Топто иштөө

	
	Бардыгы 
	32
	4,5
	19,5
	8
	



Жумушчу программа 
Бөлүмдөрдүн жана темалардын кыскача мазмуну
 
1-тема. Тренингдин катышуучуларын тааныштыруу. Тренердин функциялары. Тренердин позициясы. Тренерлерге карата жалпы талаптар. Жакшы тренерге таандык негизги мүнөздөмөлөр. 
2-тема. Жакшы тренердин көндүмдөрү жана сапаттары. Тренинг чечүүчү милдеттер. Тренердин өздүк сапаттары. Тренингдин катышуучуларынын саны. Курстун узактыгы. Тренингдин милдеттерин түзүү. 
3-тема. Окутуунун дидактикасы жана технологиясы боюнча тренингдин концепциясы. Тренингге карата мамилелер: аналитикалык, долбоордук. Тренингдеги ыкмаларды тандоо. Тренингдерди даярдоодогу эрежелер. Маалыматтык камсыздоо. Кайтарым байланыш. Тренингдин программасы.
4-тема. Окутуунун натыйжаларын аныктоо принциптери. Квалификациянын улуттук алкактары. Окутуунун максатын жана натыйжаларын аныктоо. Компетенциялар: билимдер, көндүмдөр жана инсандык компетенциялар. Окутуунун натыйжаларын аныктоонун эрежелери.
5-тема. Окутуунун мазмунун аныктоо жана сапаттуу окуу материалдарын иштеп чыгуу принциптери. Окутуунун заманбап технологияларын трансформациялоонун драйверлери: квалификациялардын улуттук алкагына жана окутуунун натыйжаларын басым жасоо, эмгек рыногун жана экономиканы өнүктүрүү, педагогиканы өнүктүрүү, стейкхолдерлер. Окутуунун мазумунун иштеп чыгуу принциптери. Окутуунун мазмунун түзүү критерийлери. Кесиптик стандарт. Мамлекеттик билим берүү стандарты. Билим берүү программаларынын түрлөрү: практикага багытталган, модулдук, инсанга багытталган, интеграцияланган, көйгөйгө/долбоорго багытталган, гибриддик жана предметке багытталган жана/же компетенттүүлүк. Заманбап БПлардын мүнөздөмөлөрү. Билим берүү программасынын элементтери. Сапаттуу окуу материалдарын иштеп чыгуу принциптери.  Окуу материалдарын иштеп чыгуу этаптары.
6-тема. Сабактын түзүмү. Окутуунун максаты. SMART ыкмасы. Блюмдун таксономиясы. Киришүү. Окутуу. Кайтарым байланы. Жыйынтыктоо.
7-тема. Инсанга багытталган окутуу. Инсанга багытталган окутуу: негизги түзүүчүлөр. Инсанга багытталган окутуунун максаттары. Инсанга багытталган окутуунун принциптери. Пландоо процесси. Билим берүү  программасы. Бир түрдүү жана бир түрдүү эмес топтоштуруу. Тьюторлук система. Методикалык көрсөтмөлөр. Билим берүү чөйрөсү, билим алуучулардын жүрүм-туруму. Сабак берүү жана окутуу. Эдвайзер – академиялык кызматы. Жыйынтыктоочу баалоо жана студенттердин реакциясы. Натыйжалуулук жана пайдалар.
8-тема. Практикалык көндүмдөрдү өнүктүрүүгө багытталган окутуу (компетенттүүлүк негизинде окутуу). Жумуш ордунда окутуу түшүнүгү. Жумуш ордунда окутуунун түрлөрү. Практикага багытталган билим берүү программасы. Социалдык өнөктөштүк. ЖОО программаларын иштеп чыгуу маселелерин жөнгө салуу. Окутуучулар, өндүрүштүк окутуу мастерлери жана өндүрүштөгү насаатчылар. Билим берүү уюмдарынын жана ишканалардын материалдык-техникалык базасы. ЖООнун натыйжаларын таануу.
9-тема. Инклюзивдүү окутуу. Түшүнүк. Инклюзивдүү окутуунун артыкчылыктары.  Окутуунун заманбап ыкмалары. Инклюзивдүү окутуунун билим берүү программасы.
10-тема. Тренингдин эффективдүүлүгүн баалоо.  Тренингдин эффективдүүлүгүнө кызыкдар тараптар. Тренердин эффективдүүлүгүнүн көрсөткүчтөрү. Тренердин өзүн-өзү баалоо ыкмалары. Заказчы үчүн натыйжалуулук. Тренингдин катышуучулары үчүн натыйжалуулук. Уюштуруучу үчүн натыйжалуулук. ЭКСПРЕСС ЫКМА.

Угуучулардын өз алдынча иши. Угуучулардын бул дисциплина боюнча өз-алдынча ишинин негизги түрлөрү жана формалары болуп көйгөйлүү суроолор саналат.  

Программаны ишке ашыруунун уюштуруучулук-педагогикалык шарттары 
Кадрдык шарттар.  Окутуунун сапатын жана кошумча кесиптик программанын максатына жетишүүнү камсыздоо үчүн окуу процессине өздөштүрүлүүчү темалардын профили боюнча жогорку квалификацияга жана практикага ээ кызматкерлер тартылат. 
1. Темаларды өздөштүрүүдө угуучулардын талкуусуна чыгаруу менен жалпысынан практиканы да, прецеденттерди да ченемдик укуктук камсыздоо зарыл. 
2. Билим берүү ишмердүүлүгүнүн мисалдарын милдеттүү киргизүү, ийгиликтүү жана ийгиликсиз абалдарды кароо жана себептерди, шарттарды жана натыйжаларды талкуулоо. 
Программаны ишке ашыруунун материалдык-техникалык шарттары. Квалификацияны жогорулатуу курстарынын угуучулары заманбап жабдуулар жана кошумча материалдар менен жабдылган аудиторияларда окушат, анын ичинде:   
· мультимедиялык проектор, компьютерлер; 
· интерактивдүү доска; 
· видеоматериалдар; 
· ар бир бөлүм боюнча мультимедиялык презентациялардын топтому;
· канцелярдык буюмдар: маркерлер, флипчаттар, магниттер. 
Программаны ишке ашыруунун окуу-методикалык жана маалыматтык камсыздоосу угуучуларга электрондук алып жүрүүчүдө берилет.  

2

7-таблица. Тренингдин программасы

	1-күн
	2-күн
	3-күн
	4-күн

	9:00 – 9:10
Тренингди ачуу, уюштуруучулук маселелер
	9:00 – 9:10
Өз алдынча ишти, кызыктырган суроолорду талкуулоо
	9:00 – 9:10
Өз алдынча ишти, кызыктырган суроолорду талкуулоо
	9:00 – 9:10
Өз алдынча ишти, кызыктырган суроолорду талкуулоо

	9:10 – 9:40
Лекция
Тааныштыруу
 Тренингдин максаттарын, милдеттерин жана тренингдин пландалган натыйжаларын түзүү
 Тренингдин эрежелерин жана процедураларын түзүү. Тренингдин регламенти
Тренингдин катышуучуларын тааныштыруу
· Жеке максаттар жана күтүүлөр. *
· Катышуучуларды анкеттөө
	9:10 – 9:40
Лекция 
Окутуунун натыйжаларын аныктоо принциптери
	9:10 – 9:40
Лекция
Сабактын түзүмү. Инклюзивдүү окутуу
	9:10 – 9:40
Лекция
Окутуунун заманбап технологиялары: Жумуш ордунда окутуу


	9:40– 10:30
Жакшы тренер катары көндүмдөр. Тренинг чече турган милдеттер
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	9:40– 10:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	9:40– 10:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	9:40– 10:30
1. Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
1. Тапшырманы аткаруу, катышуучулардын жеке же топтук иши

	Тыныгуу 10:30-11:00
Кофе-брейк
	Тыныгуу 10:30-11:00
Кофе-брейк
	Тыныгуу 10:30-11:00
Кофе-брейк
	Тыныгуу 10:30-11:00
Кофе-брейк

	11:00-12:30
· Тапшырманы аткаруу, катышуучулардын жеке же топтук иши
	11:00-12:30
· Тапшырманы аткаруу, катышуучулардын жеке же топтук иши
	11:00-12:30
· Тапшырманы аткаруу, катышуучулардын жеке же топтук иши 

	11:00-12:30
· Тапшырманы аткаруу, катышуучулардын жеке же топтук иши 

	12:30-13:00
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо

	12:30-13:00
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо

	12:30-13:00
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо

	12:30-13:00
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо


	Тыныгуу 13:00-14:00
Түшкү тамак
	Тыныгуу 13:00-14:00
Түшкү тамак
	Тыныгуу 13:00-14:00
Түшкү тамак
	Тыныгуу 13:00-14:00
Түшкү тамак

	14:00-14:30
Лекция
Окутуунун дидактикасы жана технологиясы боюнча тренингдин концепциясы

	14:00 – 14:30
Лекция
Окутуунун мазмунун аныктоо принциптери. Сапаттуу окуу материалдарын иштеп чыгуу принциптери
	14:00 – 14:30
Лекция
Окутуунун заманбап технологиялары: Инсанга багытталган окутуу
 
	14:00 – 14:30
Лекция
Окутуунун заманбап технологиялары: Инклюзивдүү окутуу 


	14:30 – 15:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	14:30 – 15:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	14:30 – 15:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши
	14:30 – 15:30
· Бүтүрүүчүлөр өз алдынча иштөө үчүн тапшырма, тапшырманы аткарууга карата талаптар
· Тапшырманы аткаруу, катышуучулардын жеке же топтук иши

	Тыныгуу 15:30-16:00
Кофе-брейк
	Тыныгуу 15:30-16:00
Кофе-брейк
	Тыныгуу 15:30-16:00
Кофе-брейк
	Тыныгуу 15:30-16:00
Кофе-брейк

	16:00 – 16:30
Практика
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо
	16:00 – 16:30
Тажрыйбалуу сессиялар
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо
· Методикалык сунуштар

	16:00 – 16:30
Тажрыйбалуу сессиялар
· Катышуучулардын өз алдынча ишин презентациялоо
· Дискуссия***
· Катышуучулардын өз алдынча ишин талдоо
· Методикалык сунуштар 
	16:00 – 16:30
Лекция
Тренингди өткөрүүнүн натыйжалуулугун баалоо
Жыйынтыктоо

	16:30 – 17:00
Материалды бышыктоо. 
«Катаардын үстүндө иштөө»
	16:30 – 17:00
Материалды бышыктоо. 
«Катаардын үстүндө иштөө»
	16:30 – 17:00
Материалды бышыктоо. 
«Катаардын үстүндө иштөө»
	16:30 – 17:00
Тренингдин катышуучуларынын суроолоруна жооптор




[bookmark: _Toc72745480]8.2. Тренерлерге карата талаптар

Дидактика жана технологиялар боюнча тренерлер өздөрүнүн билимдери, көндүмдөрү жана инсандык компетенциялары боюнча ОКБ системасынын окутуучуларынын квалификациялык түзүмүнүн 3-квалификациялык деңгээлине ылайык келүүгө тийиш. 3-квалификациялык деңгээлдеги окутуучулар – дидактика жана технологиялар боюнча усулчулар – адистер (8-таблица).

8-таблица. Дидактика жана технологиялар боюнча тренерлерге карата талаптар

	Кесиптик ишмердүүлүк чөйрөсү
	Эмгектин/кесиптик ишмердүүлүктүн түрү
	Эмгектик / кесиптик функциялар

	
	
	3-деңгээлдеги окутуучу

	Сабак берүү жана окутуу
	Кесиптик билим берүү системасынын ченемдик укуктук базасын сактоо
	· Кесиптик билим берүү жаатындагы мамлекеттик саясат жөнүндө маалыматты талдайт жана жалпылайт;
· ОКБ системасынын ченемдик укуктук базасын апробациялайт жана түзөтүүлөрдү киргизет

	
	Билим алуучулардын окуу ишмердигин уюштуруу
	· Окутуунун инновациялык ыкмалары жана технологияларын жайылтуу боюнча чараларды көрөт.
· Билим алуучулардын өз алдынча ишинин формаларын сунуштайт.
· Билим алуучунун билим алуу траекториясын түзөт

	
	Окутуунун натыйжаларын баалоону уюштуруу жана жүргүзүү
	· Окутуунун натыйжаларын инновациялык баалоо каражаттарын колдонууда окутуучуларга уюштуруучулук-усулдук колдоону камсыздайт (консультация берүү, тьюторлук, чыгармачыл топтордун ишине жардам берүү, педагогдор ар кандай иш-чараларга катышуу үчүн шарттарды түзүү, конференциялар, методикалык бирикмелер, тегерек столдор ж.б.)

	
	Билим алуучулардын долбоордук ишмердигин коштоо
	· Тармактын ишканаларында иштөө боюнча практикалык тажрыйбага ээ;
· Билим алуучулардын долбоордук ишмердигинин мазмунун жана натыйжаларына карата талаптарды аныктайт, анын ичинде БКИ;
· Конференцияларга, семинарларга жана педагогикалык окууларга докладдарды даярдайт.

	
	Кесиптик билим берүүнүн сапатын камсыздоо
	· Окуу дисциплиналарынын/модулдарынын программаларынын мазмунун жана ишке ашыруунун сапатына карата талаптарды аныктайт;
· БУнун сапат саясатын иштеп чыгууга катышат.

	Билим берүү программа-ларын ишке ашырууну методикалык жана материалдык-техникалык камсыздоо
	БУ системасынын окуу-усулдук базасын колдонуу
	· Кесиптик жана билим берүү стандарттарынын талаптарына ылайык билим берүү программаларына (БП) өзгөртүүлөрдү киргизүүнү уюштурат;
· Педагогдорго усулдук жардам көрсөтүү үчүн (насаатчылык) усулдук ыкмалардын кеңири топтомун, анын ичинде инновациялык ыкмаларды тандайт жана колдонот.

	
	БУнун материалдык-техникалык базасын колдонуу
	· Билим берүү программаларын ишке ашыруу үчүн ресурстарды пландайт жана тандайт (окутуучулардын штаты, материалдык база, студенттерди колдоо боюнча тейлөө борборлору, социалдык өнөктөштүк, окутуунун заманбап ыкмалары жана технологиялары, баалоо каражаттарынын фонду);
· Окуу жайдын материалдык-техникалык базасын модернизациялоо боюнча иш-чараларды иштеп чыгууга катышат.

	
Социалдык өнөктөштөр менен кызматташуу
	Блим алуучулардын социалдык жана коммуникативдик компетенттүүлүгүн өнүктүрүү үчүн шарттарды түзүү
	· Тарбия иштеринин комплекстүү планын иштеп чыгат;
· Билим алуучуларга социалдык-педагогикалык колдоо көрсөтөт;
· Билим алуучулардын чыгармачылык, дене тарбия-спорттук ишмердикке жөндөмдөрүн аныктайт жана өнүктүрөт, ошондой эле алардын олимпиадаларга, фестивалдарга, мелдештерге катышуусун камсыздайт.

	
	Эмгек рыногунун жана билим алуучулардын БУда окутуунун сапатына карата талаптарды өздөштүрүү
	· БУну өнүктүрүү стратегиясын иштеп чыгат

	
	Кесипке багыт берүү иш-чараларын жүргүзүү
	· Кесипке багыт берүү ишинин комплекстүү планын иштеп чыгат

	Жалпы
компетенция-лар
	Коммуникативдик компетенциялар
	· Эксперттик/кесиптик топтордун/уюмдардын иш-аракеттерин уюштурат жана башкарат;
· Профилдик жана чектеш тармактардын деңгээлинде кесиптик талкууга катышат

	
	Коопсуздукту камсыздоо компетенциясы
	· Коопсуздукту камсыздоонун комплекстүү планын иштеп чыгууга катышат

	
	Маалыматтык компетенция
	· Окутуунун заманбап техникалык каражаттарын колдонот;
· Электрондук билим берүү жана маалыматтык ресурстарды колдонот;
· Электрондук окутууну ишке ашыруу;
· Аралыктан билим берүү технологияларын жана маалыматтык-коммуникациялык технологияларды колдонот.

	
	Өмүр бою кесиптик өнүгүү компетенциясы
	Кесиптештеринин кесиптик жана жеке өнүгүүсүн башкарат

Тренингдик топтомду иштеп чыгуу үчүн тренерлерге төмөнкү документтерди өздөштүрүү керек:
1. КР Билим берүү жөнүндө мыйзамы;
2. ОКБ системасынын окутуучуларынын квалификациялык түзүмү;
3. Орто кесиптик билим берүү уюмунун инженердик-педагогикалык кызматкерлерин окутууга болгон керектөөсүн талдоо методологиясы;
4. “ОКБ окутуучусу” кесиптик стандарттары;
5. Кошумча кесиптик билим берүү жөнүндө жобо.


[bookmark: _Toc72745482]8.4.  Тренингдерди баалоо

Программаны өздөштүрүүнүн сапатын баалоо – “Долбоор” баалоо каражатынын жардамы менен жүргүзүлөт.
Долбоорлоо ишмердигинин түрлөрү:
· Дисциплиналарды окутуу;
· Ар кандай багыттагы билим берүү программаларын түзүү жана ишке ашырууга байланышкан долбоорлорду иштеп чыгуу; 
· Билим алуучулардын креативдүү ишмердигине түрткү болуучу долбоорлорду иштеп чыгуу;
· Даярдоо багыты боюнча кесиптик компетенцияларды иш жүзүндө колдонуу жаатындагы долбоорлорду иштеп чыгуу.
Долбоордун түзүмдүк компоненттери: 
· Долбоордун зарылдыгына негиздеме. Долбоордун максаттары жана милдеттери. 
· Долбоордун катышуучулары (кимге даректелген). 
· Долбоордун баяндамасы: алдыга коюлган максаттарга жетүүнүн стратегиясы жана механизмдери, коюлган милдеттерди чечүү боюнча иштин мазмуну. 
· Долбоорду ишке ашыруу боюнча жумушчу план. 
· Долбоорду ишке ашыруунун божомолдонгон кыска жана узак мөөнөттүү натыйжалары, анын кепилденген натыйжалары. 
· Долбоорду ишке ашыруунун натыйжалуулугун баалоо.
Долбоордун үстүндө иштөөнүн жалпы этаптары:
1. Даярдык көрүү этабы. Долбоордун темасын жана максаттарын аныктоо максатында окутуучу менен угуучулардын долбоордун предметин биргелешип талкуулоого багытталган. Окутуучу билим алуучуларды долбоорлоо ыкмасы менен тааныштырат, шыктандырат жана аларга колдоо көрсөтөт.
2. Пландоо этабы. Долбоор боюнча маалымат булактарын чогултуу жана талдоо ыкмаларын аныктоону камсыз кылат, натыйжаларды баалоо процедураларын жана критерийлерин, долбоорду иштеп чыгуу процессин белгилейт, долбоордун командасынын мүчөлөрүнүн ортосунда тапшырмалар жана милдеттер бөлүштүрүлөт. 
3. Изилдөө этабы.  Маалымат чогултуу, окутуучунун жетекчилиги менен коштолуп, долбоордун актуалдуу абалынын шартында орто аралык маселелерди чечүү жүрзүлөт. 
4. Чечүүнү талап кылган негизги көйгөйлөрдү жана долбоорду иштеп чыгуу үчүн негизги катары тандалып алынган көйгөйлөрдү аныктоо максатында долбоордун абалына талдоо жүргүзүлөт, мүмкүн болгон чечүү жолдору талданат, жыйынтыктар жалпылаштырылат. Окутуучу консультация берет жана алынган натыйжаларга экспертиза жүргүзөт.
5. Долбоорду көрсөтүү. Натыйжаларды көрсөтүү ыкмалары: оозеки жана жазуу түрүндө.
6. Жыйынтыктоо. Долбоордук ишмердиктин натыйжасын (сандык жана сапаттык) жана процессин, ар бир катышуучунун жалпы ишмердикке тартылышын жана салымын баалоо.
Материал менен иштөө формасы:
· Андан ары топтук талкуулоо менен долбоорду ачык жактоо. Максат: сунушталган долбоорлордун оң жана терс жактарын аныктоо, өз ишинин натыйжасын ачык көрсөтүү мүмкүнчүлүгүн берүү.
· Талдоо схемасы боюнча башка топ даярдаган долбоордун документтерин топ менен (долбоорлор менен алмашуу) өздөштүрүү жана талдоо.  Максат: берилген документтерди теориялык жана практикалык кесиптик көз караш боюнча жамааттык талдоо жөндөмүн өнүктүрүү. 
· Белгилүү бир долбоорго эксперттик корутунду жазуу. Максат: долбоордун долбоорду иштеп чыгуунун талаптарына ылайыктуулугун аныктоо жөндөмүн өнүктүрүү.
Талкуулоо үчүн суроолор:
· Бул долбоор канчалык актуалдуу? 
· Долбоордун катышуучулары канчалык уюшуп иш алып барышты (иш долбоордун катышуучуларынын ортосунда алардын кесиптик компетенцияларын колдонуу мүмкүнчүлүктөрүн эске алуу менен бирдей бөлүштүрүлөт);
· Долбоордун кесиптик деңгээли кандай?
· Долбоордун уюштуруучулук деңгээли кандай (аткаруу мөөнөттөрү жана отчеттук документтерди берүү пландалышы керек)? 
· Долбоордун техникалык деңгээли кандай (заманбап маалыматтык технологияларды колдонуу менен аткаруу)?
· Долбоорду финансылык камсыздоо кандай (долбоорду ишке ашыруу үчүн зарыл болгон болжолдуу смета пландалат жана түзүлөт)?
· Ал кайсы теориялык мамилелерге таянат?
· Долбоор кимге жана эмне үчүн керек? 
· Анын максаттары жана милдеттери кайсылар?
· Долбоордун болжолдуу жыйынтыгы кандай (жыйынтыктарын колледждин ишинде колдонууга боло тургандай практикалык баалуулукка ээ болушу керек)? 
· Ал кандай ишке ашырылат?
· Милдеттерди ким ишке ашырат?
· Анын узактыгы канча? 
· Аны ишке ашыруу үчүн зарыл болгон каражаттардын суммасы кандай? 
· Долбоордун максатына жетүү реалдуубу?
· Долбоордун натыйжалуулугу кантип бааланат? 
· Долбоордун натыйжалуулугун баалоо критерийлери кандай?

